
“Buyuk ajdodlarimizning betakror va noyob ilmiy-ma'naviy merosi biz uchun doimiy harakatdagi hayotiy dasturga aylanishi kerak...” Shavkat MIRZIYOEV.
                              Kirish
Yurtimizda yashab ijod etgan buyuk alloma va mutafakkirlarning  bebaho ilmiy-ma’naviy merosini tadqiq qilish, ular qoldirgan asarlarni ilmiy-izohli tarjima qilib, ommalashtirish hamda xorijiy davlatlardagi kutubxonalar, arxiv fondlarida saqlanayotgan qo‘lyozmalarning elektron nusxalarini to‘plab, xalqimizga yetkazish dolzarb masalalarga aylanmoqda.
Bu borada O‘zbekiston Respublikasining birinchi Prezidenti marhum Islom Karimov shunday degan edi: “Buyuk mutafakkir va allomalarimizning islom madaniyatini ravnaq toptirishga qo‘shgan betakror hissasi to‘g‘risida so‘z yuritganda, eng avvalo, haqli ravishda musulmon olamida “muhaddislar sultoni” deya ulkan shuhrat qozongan Imom Buxoriy bobomizning muborak nomlarini hurmat-ehtirom bilan tilga olamiz. Bu mo‘’tabar zot merosining gultoji bo‘lmish eng ishonchli hadislar to‘plami – “Al-Jome’ as-Sahih” kitobi islom dinida Qur’oni karimdan keyingi ikkinchi muqaddas manba’ bo‘lib, ahli islom e’tiqodiga ko‘ra, u bashariyat tomonidan bitilgan kitoblarning eng ulug‘i hisoblanadi. Mana, o‘n ikki asrdirki, bu kitob millionlab insonlar qalbini imon nuri bilan munavvar etib, haq va diyonat yo‘liga chorlab kelmoqda”.
Imom al-Buxoriy Islom olami va muhaddislar orasida “Imom ul-Muhaddisiyn” (Barcha muhaddislarning peshvosi) deb hurmat bilan tilga olinadi. Imom al-Buxoriyning “Al-Jomi’ as-Sahih” (Ishonarli to‘plam) asari haqida so‘z ketganda shuni aytish mumkinki, mazkur manba Islom dini ta’limotida Qur’oni karimdan keyin asosiy manba sifatida foydalaniladi. Imom al-Buxoriy yashagan davrdan oldin ta’lif etilgan hadis kitoblarida sahih va g‘ayri sahih hadislar aralash holda berilgan bo‘lib, o‘quvchi ulardagi  biror hadisni to‘g‘ri yoki noto‘g‘ri ekanligini, hadis rivoyat qiluvchining ahvolini tekshirmay va aniqlamay turib, bilolmasdi. Buning uchun o‘quvchi o‘sha hadisga aniqlik kiritish maqsadida ulamolardan so‘rashga majbur bo‘lardi.
Mana shunday og‘ir davrda Imom al-Buxoriy “Al-Jomi’ as-Sahih” kitobini 16 yilda yozib tugatib, unga 7275 dan ortiq sahih hadislarni boblarga ajratib tartibli ravishda jamladi.
Imom al-Buxoriyning “Al-Jomi’ as-Sahih” kitobiga mashhur olimlar tomonidan yuzdan ziyod sharh va xoshiyalar bitilgan. Jumladan, “Fathul-Boriy”, “Al-Kavkab ad-Daroriy”, “Irshodus-Sariy”, “Umdat al-Qoriy”, “Fayzul Boriy” va boshqa ko‘plab sharhlarni misol qilib keltirish mumkin.
Bundan tashqari, Imom al Buxoriyning “Al-Adab al-Mufrad” (Odob durdonalari), “Birr ul-Volidayn” (Ota-onani hurmat qilish), “At-Tarix al-Kabir” (Katta tarix), “At-Tarix al-Avsat” (O‘rtacha tarix), “At-Tarix as-Sag‘iyr” (Kichik tarix), “Al-Jome’ al-Kabir” (Katta hadislar to‘plami), “Kitab al-Ilal” (Nuqsonli hadislar kitobi), “Kitab al-Kunya” (Hadis roviylarining taxalluslari) kabi yigirmadan ortiq asarlarlari mavjud.
Imom Buxoriyning ijodiy merosi o‘zining hajmi, zamonasining diniy va ijtimoiy fanlarini to‘la-to‘kis qamrab olganligi bilan kishini hayratga soladi.
O‘zbekiston Respublikasi Prezidenti Shavkat Mirziyoyev 2017 yilning 14-15 aprel kunlari Samarqand viloyatiga qilgan tashrifi chog‘ida Imom Buxoriy yodgorlik majmui qoshida xalqaro ilmiy-tadqiqot markazini qurish taklifini bildirib, shunday degan edi: “Buyuk mutafakkir bobomiz, barcha muhaddislar peshvosi Imom Buxoriy mangu qo‘nim topgan ushbu maskanda o‘ziga xos ma’naviy-ruhiy muhit mavjud. Majmuaga ziyoratga kelgan odam bu markazga ham kirib, o‘ziga katta ozuqa olsin, bobolarimiz hikmatlaridan o‘rganib ketsin. Shunda ularning qalbida ulug‘ ajdodlarimiz bilan faxrlanish tuyg‘usi rivoj topadi, ayni paytda shunday buyuk zotlarning avlodi mas’uliyatini his etadi”. 
Hadislar mazmunan har bir mo‘minning ishonchini, e’tiqodini mustahkamlaydi va shu bilan birga insonni ma’naviy kamolotga da’vat etadi. Shunday ekan, hadislar komil insonni shakllantirishda muhim manba bo‘lib hisoblanadi va undan yoshlar tarbiyasida foydalanish shu kunning dolzarb vazifalaridan sanaladi.
                                                 Tarjimai hol
    Hadis ilmining rivojida oltin davr hisoblangan IX asrda hadisshunoslikda katta muvaffaqiyatlar qo'lga kiritilgan. Chunonchi, butun islom dunyosidagi eng nufuzli manbalar deb tan olingan oltita ishonchli hadislar to'plamining (as-sihoh as-sitta) mualliflari yashab ijod qilganlar.

     Imom Ismoil al-Buxoriy - taniqli muhaddis olim (muhaddislik — hadislar haqidagi fan, payg‘ambarimiz Muhammad s.a.v.ning islom dini uchun xos so‘zlari va ishlari haqidagi xabarlar) va ahamiyatiga ko‘ra Qur’ondan keyingi o‘rinda turuvchi “Al Jomiy as Sahih” kitobining muallifi.
     Abu Abdulloh Muhammad ibn Ismoil al-Buxoriy 810 yil Buxoroda tavallud topgan. Ma’lum bo‘lishicha, uning otasining bobosi birinchi islom qabul qilganlardan bo‘lgan.
    Uning otasi muqaddas rivoyatlar baxshilaridan bo‘lgan. 5-6 yoshlaridan Ismoil Qur’on va diniy ilmlarni, xususan, hadislar o‘rganishni boshlagan. Mukammal xotira egasi bo‘lib, u o‘qiganlirini tez o‘rganib olar, so‘ngra ularni har tomonlama tahlil qilardi.16 yoshiga kelib, u o‘sha zamonlarning barcha hadis to‘plamini yoddan bilgan.
     825 yil Al Buxoriy o‘z onasi va akasi Ahmad bilan birga haj safarini amalga oshirish uchun Makka va Madinaga yo‘l olishadi. Ziyoratni amalga oshirgach, onasi va akasi Buxoroga qaytib kelishadi, u esa turli musulmon davlatlari bo‘ylab sayohat qilib, o‘z davrining taniqli ustozlaridan ta’lim olgan.
    Millatimiz faxri Imom Buxoriy  hijriy 194 yil, Shavvol oyining o‘n uchinchi kuni, milodiy 810 yil, 21 iyulda tavallud topgan. Ushbu sana yaqinlashayotgani munosabati bilan buyuk allomaning oilasi haqida qatra ma'lumotlar berib o‘tamiz:
   Allomaning to‘liq ismi Abu Abdulloh Muhammad ibn Ismoil ibn Ibrohim ibn Mug‘iyra ibn Bardizbah Jo‘fiy Buxoriy
Bobolari
    Uchinchi bobosi – Bardizbah. Bu Buxorocha ism bo‘lib, o‘sha davrlarda qo‘llangan. Uning ma'nosi “dehqon”, ya'ni qishloq xo‘jaligi bilan shug‘ullanuvchi degani. Bardizbahning ismini ba'zilar aslida Ahnaf ekanini qayd etishgan. Ahnaf deb odatda eng aqlli, dono kishilarga nisbat berilgan.   
    Ikkinchi bobosi – Mug‘iyra. U o‘sha davrlarda Buxoroning hokimi Yamon Jo‘fiyning qo‘lida islom dinini qabul qilib musulmon bo‘lgan. Shu bois Mug‘iyra va uning avlodlariga “Jo‘fiy” nisbasi ham qo‘shib aytiladi.
   Birinchi bobosi – Ibrohim. U kishi haqida yozma manbalarda juda kam ma'lumotlar kelgan. Mavjud ma'lumotlarda ham otasi Mug‘iyraning nomiga qo‘shilib Abu Ibrohim Mug‘iyra ibn Bardizbah deb yoki o‘g‘li Ismoilnikiga qo‘shilib Ismoil ibn Ibrohim deb zikr qilingan.
Otasi
   Otasi – Ismoil. U Abul Hasan kunyasi bilan ham atalgan. Taqvodor va solih inson bo‘lgan Ismoil o‘z davrining muhaddislaridan edi. Ilm talabida  safar qilgan va ko‘plab ulamolar bilan hamsuhbat bo‘lgan. O‘z zamonida keng tarqalgan hadis jome'larini jamlashga, ayniqsa tarixga katta e'tibor qaratgan. Imom Zahabiy “Siyari a'lamu-n-nubala” asarida “Ismol ibn Ibrohim ilm talabida bo‘lgan”, deb yozishi uning zamonasining olimlari qatorida ilm safarlariga chiqqanini bildiradi.
    Buxoriy “Tarixu-l-kabir” kitobida otasi haqida shunday yozgan: “Ismoil ibn Ibrohim ibn Mug‘iyra Jo‘fiy Abul Hasan Hammod ibn Zaydni ko‘rgan, ibn Muborakka yaqin bo‘lgan. Molikdan hadis tinglagan”.
   Bu ma'lumotga tayanib, tadqiqotchilar tomonidan Ismoilning Hijozga borgani aytiladi. Hijoz – shimoldan janubga qarab Tabuk, Madina, Jidda, Makka va Toif kabi katta shaharlar joylashgan hudud bo‘lgan. Ehtimol bu safar haj maqsadida bo‘lgan bo‘lishi mumkin. Safari davomida Madina shahriga kelib, mazhabboshi Imom Molikdan hadis eshitgan. Manbalarda uning Iroqqa ham safar qilgani aytiladi. Bunga Ibn Hibbonning “Undan iroqliklar hadis eshitgan”, degan so‘zi dalolat qiladi.
   Ismoil o‘z davridagi taniqli insonlardan biri bo‘lgan. Solih ibn Muborak, Abu Muoviyadan hadis rivoyat qilgan. Yahyo ibn Ja'far Poykandiy, Ahmad ibn Hafs va Nasr ibn Husayn kabi iroqlik bir qancha olimlar Ismoil ibn Ibrohimning shogirdi hisoblanadi.
    Imom Buxoriy o‘z hayotida kechgan bir voqeani so‘zlab turib shunday degan: “Abu Hafs Ahmad ibn Hafsdan “Jome'”ni (Sufyonning “Jome'” asari) tinglayotgan edim. Abu Hafs bir harfda xato qildi. Men bilgan hadis unday emas edi. Qaytargan edim, yana shunday dedi, ikkinchi marta qaytarganimda, yana shunday xato qildi, uchinchi marta qaytarganimda bir muddat sukut saqlab turdi, keyin “Kim bu?”, deb so‘radi. “Ismoil ibn Ibrohim ibn Bardizbahning o‘g‘li”, deyishdi”. Abu Hafs: “Buning aytgani to‘g‘ri ekan. Eslab qolinglar! Albatta, bu bir kuni buyuk olim bo‘ladi”, dedi”.

   Bu rivoyatdan Abu Hafs Kabir Buxoriydek katta olim Buxoriyning otasini tanigani va boshqalar ham uni yaxshi bilganiga dalolat qiladi.
    Ismoil tarixga e'tiborli bo‘lgan va tarixiy voqealarni qayd etib borgan. Buni tasdiqlab Imom Buxoriyning kotibi Muhammad ibn Abu Hotim Varroq quyidagicha yozadi: “Abu Amr Mustanir ibn Atiq menga shunday degan edi: “Abu Abdulloh Muhammad ibn Ismoildan: “Qachon tug‘ilgansiz?”, deb so‘radim. U otasi yozib qoldirgan xatni chiqardi. Unda “Muhammad ibn Ismoil juma kuni, juma namozidan keyin Shavvolning o‘n uchinchi kuni, 194 yilda tug‘ildi”, deb yozilgan edi”.
   Ismoil taqvodor, parhezkor inson bo‘lgan. Buni Ahmad ibn Hafs shunday xotirlaydi: “Abu Abdullohning otasi Ismoil jon berayotganda oldiga kirdim. U: “Molu davlatim ichiga shubhadan biror dirham yoki dinor aralashganini bilmayman”, dedi. Shunda o‘zimni amallarim ko‘zimga juda arzimas bo‘lib ko‘rinib ketdi”.
Onasi
   Imom Buxoriyning onasi ham taqvodor, diyonatli va karomatlarga ega oqila ayol bo‘lgan. U “duosi mustajob ayol” sifatida tarixda qolgan. Farzandlarining solih, imon-e'tiqodli bo‘lib ulg‘ayishiga katta e'tibor qaratgan.
   Uning duosi ijobat bo‘lgani haqidagi quyidagi mashhur rivoyat mavjud: “Imom Buxoriyning ko‘zi yoshligida ojiz bo‘lib qoladi. Dardning qarshisida ojiz qolgan tabiblar shifo yo‘lini topolmaydilar. Noiloj qolgan ona kunlarini joynamoz ustida Allohga yolvorib o‘tkaza boshlaydi. Kunlarning birida tushida Ibrohim alayhissalomni ko‘rganda u zoti sharif bu mushfiqa onaga qarab: “Ey volida! Sening duolaringning ko‘pligidan Alloh taolo o‘g‘lingga to‘liq ko‘rish qobiliyatini qaytardi”, deb xitob qiladi. Ayol uyg‘onib qarasa o‘g‘li Muhammadning ko‘z nuri to‘liq qaytib, tuzalib ketganini ko‘radi.
   Bu mushfiqa ona jigarbandi Muhammad uchun juda qayg‘urar, ilm olishiga sharoit hozirlar, hamisha nazorat qilar edi.
     Buxoriy o‘spirin bo‘lib, 16 yoshga yetganda onasi va akasi bilan haj qilishga otlanadi. Haj amallari tugagach, onasi va akasi ortga qaytadi. Imom Buxoriy esa hadis talabida Makkada qoladi.
   Bu ma'lumotlar Buxoriyning onasi haqida shunday xulosalarni beradi. Bu ayol oqila, mo‘mina, soliha bo‘lgan. Uning uchun eng buyuk sharaf Abu Abdulloh Buxoriyning onasi ekanidir. Buxoriyning shunday sharaf va katta ilmga yuzlanishiga onasining buyuk xizmatlari bor. Musulmonlar uning o‘g‘li merosidan ming yillardan buyon foydalar ekan, albatta, Imom Buxoriyga yetadigan savobdan mushtipar onasi uchun ham buyuk ulushlar yetib turishi shubhasiz.
Akasi
   Akasi – Ahmad. Ismoilning yana bir Ahmad ismli o‘g‘li bo‘lgan. Imom Buxoriy ilm talabidagi safarida akasi haqida shunday ma'lumot beradi: “Onam va akam Ahmad bilan Makkaga bordik. Haj tugagach, akam onam bilan birga ortga qaytdi. Men hadis talabida u yerda qoldim”. Manbalarda Ahmadning hadis o‘rgangani, shu maqsadda safar qilgani haqida ma'lumot uchramaydi. Biroq shuni unutmaslik kerakki, Imom Buxoriyning bu darajaga yetishida akasining ham hissasi katta. Chunki Buxoriy ilm talabida yurtlar kezib, bir necha o‘n yil davomida musofirlikda yurgan vaqtda akasi Ahmad onasining xizmatida bo‘lgan. Natijada esa Buxoriy onasidan ko‘ngli xotirjam bo‘lib, shu qadar buyuk merosni to‘plashga erishgan.
Shuning bilan birga Muhammad bilan bitta oilada o‘sgan Ahmadni ilmdan bebahra bo‘lgan deyish ham noto‘g‘ri tushunchadir.
Oilasi va farzandlari
    Tadqiqotchilar tomonidan bugunga qadar Imom Buxoriyning farzandi bo‘lmagani haqida ma'lumot ilgari surib kelinadi. Biroq ayrim manbalarda buning teskarisi aytilgan. Jumladan, Imom Zahabiyning “Siyar a'lamu-n-nubala” asarida keltirilishicha, Buxoriyning kotibi va unga eng yaqin inson Muhammad ibn Abu Hotim Varroq hovli sotib olganda, Buxoriy pulni to‘lashga yordam bermoqchi bo‘ladi. Unga: “Mening joriyalarim va xotinim bor, sen esa bo‘ydoqsan. Mol-davlatimiz va boshqa narsalarimiz barobar bo‘lishi uchun molimni sen bilan bo‘lishishim kerak”, deydi. Bundan ma'lum bo‘lmoqdaki Imom Buxoriy oilali inson bo‘lgan. 
Ustozlari
Imom al-Buxoriy o‘z vatanida va xorijiy yurtlarda mingdan ortiq ustoz (shayx, mashoyih)lardan hadis rivoyat qilgani haqida manbalarda aniq ko‘rsatilgan.

Al-Buxoriyga ta‘lim bergan dastlabki ustozlari haqida aniq gapiradigan bo‘lsak, birinchi navbatda o‘sha davrda Buxoroda ko‘zga ko‘ringan muhaddislardan Muhammad ibn Salom al-Poykandiy, Muhammad ibn Yusuf al-Poykandiy, Abdulloh ibn Muhammad al-Masnadiy, Ibrohim ibn al-Ash‘as va boshqalarni ko‘rsatish lozim. Hadislar bo‘yicha dastlabki saboqni al-Buxoriy mana shu ustozlardan olib, o‘n olti yoshga yetmasdan burun ko‘pdan-ko‘p hadislarni o‘zlashtirib, Abdulloh ibn al-Muborakning kitoblarini yod oldi. Tez fursatda al-Buxoriyning noyob qobiliyati va zukkoligi ko‘pchilik ulamolar tomonidan, shuningdek, al-Buxoriyga ustozlik qilgan yetuk muhaddislar tomonidan ham yuksak baholana boshlandi. Bu hol shu darajaga yetdiki, hatto taniqli olimlar ham al-Buxoriyning o‘z darslariga hozir bo‘lishidan tashvishlanib, uning huzurida biror xato yoki kamchilikka yo‘l qo‘yishlaridan xavotirlanadigan bo‘lib qoldilar. Ular hatto o‘z kitoblaridagi xatolarni tuzatish uchun al-Buxoriyga murojaat qilardilar. Manbalarda keltirilishicha, hadislar talabida al-Buxoriy xorijiy yurtlarga safarga chiqishdan oldin bir voqea sodir bo‘lgan ekan. Shu haqda buxorolik olim Salim ibn Mujohid shunday hikoya qiladi: "Bir kun do‘stim Muhammad ibn Salom al-Poykandiyning uyiga borgan edim, u menga: "biroz oldinroq kelganingda yetmish ming hadisni yod olgan bir yosh bolani ko‘rar eding-da,-dedi. Men shu zahoti orqamga qaytib ko‘chaga chiqdim va o‘sha bolani uchratib: "Yetmish ming hadisni yod bilaman, deydigan bola senmisan,-deb so‘rasam, u ha, undan ham ortiqrog‘ini bilaman",-dedi.

U yana: "Men sahobalar va tobe‘iynlardan toki ularning ko‘plarini tavallud va vafotlari, ularning maskanlarini aniq bilmaganimcha birorta ham hadis rivoyat qilmayman. Shuningdek, sahobalar va tobe‘iynlarning har bir hadisini Qur‘oni karim va Payg‘ambar alayhissalomning hadislariga tayangan holda rivoyat qilaman",-dedi. Muhammad ibn Salom al-Poykandiyning ushbu so‘zlari ham al-Buxoriy yoshligidan boshlab katta obro‘-e‘tiborga ega bo‘lganligiga dalildir. Uning "Muhammad ibn Ismoil qachon mening huzurimga kirsa, har doim men o‘zimni yo‘qotib qo‘yib, doim undan xavotirda turaman"-degan e‘tirofiga, al-Hofiz ibn Hajar "uning (al-Buxoriyning) huzurida xato qilib qo‘yishdan u qo‘rqar edi",-deb bu fikrni bir qadar oydinlashtiradi. Muhammad ibn Salom al-Poykandiyga doir bu fikr-mulohazalar aytilgan paytda al-Buxoriyning ilmi Buxorodagi o‘z ustozlari ilmidan hali ortiq bo‘lmagan paytda sodir bo‘lgan, chunonchi Buxorodan jo‘nab ketgandan keyin imom al-Buxoriy al-Poykandiy bilan sira uchrashgan emas.

Azaldan muhaddislar orasida arabcha "rihlat" istilohi biror hadisni bilish yoki isnodni oliy darajasiga yetkazish maqsadida yo‘lga chiqqan insonning safariga aytilar ekan. Rasulullohning sahobalari va tobe‘iynlar uchun bu tarzdagi rihlatlar har qanday vasfu-madhiyadan ham ortiq darajadagi eng sevimli va zavq-shavq beradigan mashg‘ulot bo‘lganligi manbalarda zikr qilinadi. Ulardan ba‘zilari atigi bitta hadis eshitish yoki uni isbotiga komil ishonch hosil qilish maqsadida oylab safar mashaqqatlarini chekib, cho‘lu biyobonlarni bosib, shaharma-shahar kezib yurganlar.

Hatto u hadisni oxirigacha aniqlab, diliga mustahkam komil ishonch hosil qilmagunlaricha u zoti shariflar tinib-tinchimaganlar. Hadis ilmi tarixiga oid kitoblarda bu xildagi misollarni ko‘plab uchratib, bu oliyjanob mashg‘ulot, hadislarni bilish ishtiyoqi ularda qanchalik zo‘r bo‘lganligini tasavvur etamiz.

Rihlatga niyat qilgan hadis ashoblari uchun bir qat‘iy shart bu bo‘lganki, u safarga chiqishdan oldin o‘z yurttidagi roviylardan birortasini ham qoldirmasdan hadislar yozib olgan bo‘lishi va shundan keyingina boshqa mamlakatlarga safarga otlanishi mumkin edi.

Imom al-Buxoriy hadis talabida rihlatga niyat qilgan davrga nazar solsak, bu paytda islom olami uzoq-uzoqlarga qanotini yoyib, islom dini bayrog‘i ostiga o‘tggan elu yurtlarning ko‘lami juda kengaygan edi.

Rasulullohning sahobalari, sahobalarning izdoshlari bo‘lgan tobe‘iynlar va ularning izdoshlari uzoq-uzoqlarga cho‘zilgan turli-tuman mamlakatlarga yoyilib, tarqab ketgandilar. Mana shunday tarixiy sharoitda Payg‘ambar alayhissalomning muborak hadislarini to‘plashdek xayrli harakatning fayzu barokoti turli-tuman, bir-biridan farq qiladigan mamlakat va shaharlarda yozila boshladi. Shubhasiz, hadis ilmida ikki Haram (Makkai mukarrama va Madinai munavvara) joylashgan mamlakatni alohida ta‘kidlash joizdir. Chunonchi Islom dinining muqaddas kitobi Qur‘oni karimning mana shu tabarruk zaminda nozil bo‘lishi, ikki olam sarvari Muhammad Payg‘ambar alayhissalomning ham mana shu muqaddas yurtda yashab, faoliyat ko‘rsatishi albatta, islom ta‘limotlarining beshigi, uning asil markazi sifatida salmoqli o‘ringa molikdir. Shu bilan bir qatorda juda ko‘pdan-ko‘p sahobalar va tobe‘iynlar boshqa mamlakatlarni vatan tutib, bu diyorlarda yashaganlar. Islomiy ilmlarni o‘rganish muhabbati qalbida ufurib uning hayotbaxsh yo‘l-yo‘riqlari ma‘rifatining shaydosi bo‘lgan har bir inson behad ko‘p darajadagi safaru-sayohatlarga tayyor bo‘lishi lozim bo‘lgan. Bunday oliyjanob ishga bel bog‘lagan har bir tolibi ilmda qat‘iy azmu qaror, kuchli iroda, oliyhimmatlilik, aql-zakovati komil, bag‘ri kenglik va sabr-toqatlilik kabi fazilatlar mukammal bo‘lmog‘i zarur bo‘lgan. Alloh-taolo imom al-Buxoriyga mana shu tavsiflaru fazilatlarni g‘oyatda barkamol ravishda ato qilgan edi. 
    Mana shu fazilatlar ato etilib muyassar ko‘rilgan har qanday inson ham, bu borada u qanchalik komil bo‘lmasin agar u shaxs safar mashaqqatlarini boshidan kechirib, ochligu tashnaliklarga duchor bo‘lsa, ot-ulovidan ajrab cho‘lu biyobonu sahrolarda piyoda yuraverishdan oyoqlariyu-tovonlari yorilib, xilma-xil azobu uqubatlarni boshidan kechirsa, musofir yurtlarda ko‘rgan turli-tuman qiyinchilik va mashaqqatlardan nochor ahvolga kelib qolganda ham ilm-ma‘rifatga nisbatan uning qalbida bo‘lgan intilishu zavqu-shavq bir lahza ham so‘nmasa, yeguligu ichkiligida faqat sabzavot va mevalar hamda daraxt barglari bilan qanoat qilsa, boshidan yuzlab-minglab har xil qiyinchiligu bedorliklarni kechirganda ham bunday insonlarda ilm-ma‘rifatga bo‘lgan intilish hech qanaqa so‘nmaydi. 

Aksincha bunday oliyjanob zotlar ilm-ma‘rifat olish yo‘lidagi har qanday mashaqqatu qiyinchiliklardan rohatlanib zavqlanadi, har qancha mol-dunyosi bo‘lsa ham bu oliyjanob maqsadu matlabga sarflab ilmu ziyo olish borasida xatto jonini ham fido qiladi. Mana shu sanab o‘tgan fazilatlarning barchasi imom al-Buxoriyda to‘la-to‘kis mujassam bo‘lganligi u zoti sharifni o‘zidan oldin va keyin o‘tgan davrlarda ham jahonning eng buyuk allomalari qatoridan o‘rin olishiga zamin tayyorladi. Alloma Qutayba ibn Sa‘iyd as-Saqafiy: "Imom al-Buxoriy agar sahobalardan bo‘lganda, bir mujiza (oyat) bo‘lar edi-da",- deyishda ham chuqur ma‘no bor. Lekin garchand imom al-Buxoriy tobe‘iynlardan bo‘lsa ham Olloh-taoloning bir mo‘‘jizasi sifatida ma‘lumdir. Ilm-fan yo‘lida o‘ta fidoiylik, butun vujudiyu-aql zakovatini baxshida etib, bor imkoniyu-himmatini ayamasligu, aql bovar qilmaydigan darajadagi quvvai hofizasi va yana bir-qancha favqalodat fazilatlari imom al-Buxoriyga misli ko‘rilmagan shonu-sharaf keltirib, uni islom dunyosining eng buyuk allomalaridan biri sifatida tanitdi. Imom al-Buxoriy rivoyat qilgan hadislarning roviylari ko‘p hollarda hatto imom Molik va imom Abu Hanifaning ustozlari (shuyux) toifasiga kiradi. Bu fikrni ko‘plab muhaddislar bir ovozdan 	yakdillik 	bilan 	qo‘llab-quvvatlaganlar.

O‘n olti yoshga yetguncha imom al-Buxoriy o‘z yurtidagi mashoyixlardan hadis eshitib, ulardan saboq oladi. Mana shundan keyin islomiy ilmlarning markazi, Payg‘ambar alayhissalomning vatani, Qur‘oni karim nozil bo‘lgan muqaddas diyor. Rasululloh sahobalarining maskani, islom dinining markazi Hijozu sharifga tomon ravona bo‘ldi. Bu xususda imom al-Buxoriyning kotibi Ibn Abu Hotam al-Varroq zikr qilishicha, u (al-Buxoriy) doimo shunday deyar ekan: "Qachonki o‘n olti yoshni urganimda (so‘zma-so‘z ta‘intu) Ibn al-Muborak va Vakiy‘ning kitoblarini yod etib, so‘ngra "ana-ularni" ya‘ni ashob ur-ray kalomlarini bilib olgan edim. So‘ngra onam va akam bilan haj ibodatini ado etish uchun safarga jo‘nadim". Al-Varroqning bu rivoyatidan ma‘lum bo‘layotirki, imom al-Buxoriy birinchi marta safarga 825 yilda chiqqan, hadis bo‘yicha saboqlarini esa bundan besh-olti yil muqaddam ola boshlaganligi, o‘sha paytdan boshlab bilimga chanqoqligi, noyob qobiliyati va iqtidorli, quvvai-hofizasining kuchliligi bilan o‘z yurtidagi ilm ahllarini lol qoldirib, har qanday kishini ham hayratga solgani haqida oldinroq zikr qilgan edik. Hatto harqanday ilm tolibi umri davomida yetishaolmaydigan bilimga u qisqa mudatda erishgani, og‘izdan-og‘izga o‘tib afsonaviy hikoyatlarga ham sabab bo‘lgandi.

     Mana shu 825 yili Imom al-Buxoriy onasi va akasi Ahmad bilan Makkai Mukarramaga yetib kelib, haj ibodatini ado etgandan keyin onasi va akasini Buxoroga qaytarib yuborib, o‘zi Makkada qoldi va bu muqaddas shahar mashoyixlarining ilmiy yig‘inlariga qatnasha boshladi. O‘sha paytda Makkada istiqomat qilayotgan bir qancha ko‘zga ko‘ringan ulamolar bo‘lib, hadis ilmi sohasida katta obro‘-e‘tiborga egalardan imom Abul-Valiyd ibn al-Arzaqiy, Abdulloh ibn az-Zubayr va alloma al-Hamidiylarni ko‘rsatish mumkin. Ulardan boshqa ham bir qancha olimlar bor ediki, imom al-Buxoriy ulardan hadis ilmi bo‘yicha saboq olgan edi. Makkayu Mukarramada bir qancha muddat yashagandan keyin imom al-Buxoriy Madinayu-munavvaraga tomon yo‘l oladi. Jumlai jahondan ilm toliblari (Payg‘ambarimiz haqidagi) nabaviy ilmlarni o‘rganish uchun bu mo‘‘tabar shaharga oqib kelardilar. Imom al-Buxoriy 827 yilda, o‘nsakkiz yoshida Payg‘ambar alayhissalomning ravzai muboraklari qo‘yilgan muqaddas shahar Madinai munavvaraga yetib keldi. Shu paytda Madinai Munavvarada ko‘zga ko‘ringan mashhur ulamolardan Ibrohim ibn al-Munzir, Mutrif ibn Abdulloh, Ibrohim ibn Hamza, Abu Sobit Muhammad ibn Ubaydulloh, Abdulaziz ibn Abdulloh al-Uvaysiy va shularga o‘xshash bir qancha yetuk olimlar faoliyat ko‘rsatardilar. Imom al-Buxoriy ushbu ulamolar bilan muloqotda bo‘lib, ulardan hadislar bo‘yicha ko‘pdan-ko‘p saboq oldi. Hijozi sharifga qilgan bu rihlati asnosida oyning yorug‘ kechalarida o‘zining dastlabki asari "at-Tarix al-Kabir" ("Katta tarix")ning qoralamasini tugatdi. Qator tarixchilarning ta‘‘kidlashicha, imom al-Buxoriyning Hijozga Makka, Madina, Toif, Jiddaga qilgan bu rihlati olti yil davom etgan. Shu bilan birga bu muddat uzluksiz davom etmay, imom al-Buxoriy shu asnoda boshqa mamlakatlarga ham safar qilganligi qayd qilinadi.

    Shundan keyin al-Buxoriy Basra (Iroq) shahriga qarab yo‘l oladi. Shu paytda Basra ham Sharqning e‘tiborli ilmiy markazlaridan biri bo‘lib, ilm-ma‘rifat taraqqiy etib, xususan hadislarni o‘rganish keng quloch yoygan shaharlardan biri hisoblanardi. Basrada u imom Abu Osim an-Nabiyl, Safvon ibn Iso, Badal ibn Ar‘ara, Sulaymon ibn Harb, Abul Valiyd at-Tayolisiy, A‘rim va Muhammad ibn Sinon kabi ulamolardan saboq olib, o‘z bilimini oshirdi. Shu asnoda hammasi bo‘lib imom al-Buxoriy Basraga to‘rt marta borib keldi. Uning o‘zi doimo "Basraga to‘rt marta rihlat qilganman",-deb ta‘kidlardi. Shundan so‘ngra u Kufaga safar qildi va bu shaharda ham bir necha bor bo‘ldi. Shuningdek rihlati davomida Bag‘dodni ham bir necha marta ziyorat qiladi. Imom al-Buxoriyning Kufa va Bag‘dodga qilgan safarlari xususida kotibi al-Varroq uning quyidagi so‘zlarini keltiradi. "Kufa va Bag‘dodga muhaddislar bilan uchrashishga necha marta borganimning hisobini ham bilmayman". Tarixchi olim an-Navaviy o‘zining "Tahziyb ul-asmoi val-lug‘ati" nomli kitobida imom al-Buxoriyning Kufadagi ustoz (shuyux)laridan quyidagilarni zikr qilgan: "Abdulloh ibn Muso, Abu Na‘iym Ahmad ibn Yaqub Ismoil ibn Abon, al-Hasan ibn Rabiy‘, Xolid ibn Muxallad, Sa‘iyd ibn Xafas, Talaq ibn G‘unam, Umar ibn Xafas Urva va Qabiysa ibn A‘qba, Abu G‘asson kabi Kufaning taniqli olimlari-ustozlarining rivoyatlari ishonchli va isbotli ekanligiga ishonch hosil qilgach, imom al-Buxoriy ulardan hadislar yozib olgan va ularga tayanib rivoyat qilgan" Abbosiylar xalifatining poytaxtti bo‘lgan Bag‘dodda o‘sha paytda ilm-fan ancha taraqqiy qilgan bo‘lib, dunyoning turli tomonlaridan kelgan ko‘plab fozilu olimlar shaharda to‘plangan edilar. Shu boisdan bo‘lsa kerak imom al-Buxoriy ham yuqorida aytib o‘tganimizdek Bag‘dodda bir necha marta bo‘lgan va u yerda katta hurmat bilan kutib olingan. Bu shahardagi ustozlari imom Ahmad ibn Hanbal, Muhammad ibn Iso as-Sabbo, Muhammad ibn Soiq, Shurayh ibn an-Nu‘mon va boshqalardan saboq olgan. Imom Abu Ali al-G‘assoniy "Taqyyid al-muhmal" nomli asarida "Imom al-Buxoriy oxirgi marta (hammasi bo‘lib u Bag‘dodda sakkiz marta bo‘lgandi) Bag‘dodni tark etib qaytayotganda imom Ahmad ibn Hanbal u bilan xayrlashar ekan g‘oyat hasratu alam bilan "Ilm va muxlislarni (an-nos) tashlab Xurosonga ketasanmi?"-deb zorlangan edi. 
    Qachonki Buxoro hokimi Abu Tohir az-Zuhliy imom al-Buxoriyga qarshi fitna uyushtirib, uni ona yurti Buxorodan badarg‘a qilishga qaror qilib, unga nisbatan turli-tuman bo‘htonu tuhmatlar to‘qiganida imom al-Buxoriy Ahmad ibn Hanbalning o‘sha so‘zlarini eslab, ko‘p afsusu nadomatlar chekdi va: "Ahmad ibn Hanbalning so‘zlarini ma‘nosiga endi tushundim",-deb afsuslangandi. Imom al-Buxoriy Shomda ham bo‘lib unda Yusuf al-Faryobiy, Abu Nasr Ishoq ibn Ibrohim va Odam ibn Abu Iybos Abul Yaman al-Hakam ibn Nofi‘ va Hayvat ibn Shuriyh kabi bir qancha o‘sha davrning mashhur olimlaridan saboq oldi. Shundan so‘ng u Misrga o‘tib Usmon ibn as-Sog‘ Sa‘iyd ibn Abu Maryam, Abdulloh ibn Solih, Ahmad ibn Solih, Ahmad ibn Shubayb, Asbag‘ ibn al-Faraj, Sa‘iyd ibn Abu Iso, Sa‘iyd ibn Kasir ibn Afiyr, Yah‘ya ibn Abdulloh ibn Bakir va shularga o‘xshash olimlardan dars oldi. Ba‘zi manbalarda ko‘rsatilishicha, imom al-Buxoriy Mesopatamiyada (Jaziyra) ham bo‘lib, Ahmad ibn Abul Malik al-Harroniy, Ahmad ibn Yazid al-Harroniy, Amru ibn al-Xalaf va Ismoil ibn Abdulloh ar-Raqqiy kabi olimlar bilan ham muloqotda bo‘lib, ulardan istifoda etgan. Mashhur olim Tojuddin as-Subkiy o‘zining "at-Tabaqot ash-Shof‘iyya al-kubro" nomli asarida "Imom al-Buxoriy al-Jaziyraga bormagan va al-Jaziyra mashoyixlaridan qilgan rivoyatlari boshqalarga tayanilib (bilvosita) naql qilinadi,-deb yozgan. Bundan tashqari alloma Xurosan va uning Marv, Balx, Hirot, Nishopur, Ray, Jibol kabi shaharlarida ham necha martalab bo‘lib, bu shaharlardagi olimlardan saboqlar oldi. Jumladan Marvda Ali ibn Hasan ibn Shaqiyq, Abdon, Muhammad ibn Muqodil va boshqalardan, Balxda esa Makkiy ibn Ibrohim, Yah‘ya ibn Bishar, Muhammad ibn Abon, Hasan ibn Shuja‘, Yah‘ya ibn Muso, Qutayba kabi muhaddislardan rivoyat qiladi. Hirotda Ahmad ibn Abul Valiyd al-Hanafiy, Nishopurda Yah‘ya ibn Yah‘ya, Bashar ibn al-Hakam, Ishoq ibn Rohvayh, Muhammad ibn Rofi‘, Rayda esa Ibrohim ibn Muso, Vositda Hison ibn Hison ibn Abdulloh, Sa‘iyd ibn Abdulloh va shunga o‘xshash olimlardan hadislar o‘rganib, ulardan rivoyat qildi. Shuningdek XV asrda yashagan yirik tarixchi Sharafuddin Ali Yazdiy o‘zining "Zafarnoma" nomli mashhur asarida Muhammad ibn Ismoil al-Buxoriy Keshda ham ancha muddat yashaganligi haqida yozadi. Yuqorida zikr qilgan shaharlar va mamlakatlarga imom al-Buxoriy yakkayu-yagona maqsad-hadis ilmi bo‘yicha saboq olish niyatida borib, ulardagi taniqli olimlar bilan muloqotda bo‘lib, muttasil ravishda o‘z ilmini boyitishga intildi. "Bag‘dod tarixi" nomli yirik asarning muallifi al-Xatib al-Bag‘dodiy o‘z kitobida Ja‘far ibn Muhammad al-Qatton degan olimning imom al-Buxoriyning o‘zi "Men hadislarni ming, ehtimol undan ham ortiq shayxu ulamolarga tayanib yozdim, mening kitobimda isnodi ko‘rsatilmagan birorta ham hadis yo‘q, deb aytganini eshitganman, degan so‘zlarini keltiradi.

     Tarixchilar imom al-Buxoriyning ustozlarining soni haqida ham ma‘lumotlar keltirganlar. Jumladan, olim Muhammad ibn Abu Hotamning yozishicha, imom al-Buxoriyning o‘zi suhbatlarining birida unga "bir ming saksonta shayx (ustoz)dan yozganman", deb aytgan gapini keltirgan. X asrda yashagan isfahonlik olim Muhammad ibn Ishoq ibn Manda al-Isfahoniy (922-1005) imom al-Buxoriyning ustozlari haqida maxsus asar yaratib, alifbo tartibida ularni nomma-nom keltiradi.

Hozirgi vaqtda Saudiya Arabistonida istiqomat qiluvchi vatandoshimiz, iqtidorli olim Nazar Muhammad al-Faryobiy tahqiyq qilib, keng ko‘lamda ilmiy muomalaga kiritgan ushbu mo‘‘jazgina risola 1991 yili Saudiya Arabistonidagi "Maktabat al-Kavsar" matbaasida chop etilgan. Imom al-Buxoriyning ustozlari haqida mufassalroq ma‘lumot beradigan ushbu manba xususida bir qadar kengroq to‘xtalish maqsadga muvofiq deb hisoblaymiz.

Eng avvalo "Imom al-Buxoriy ustozlarining ismlari" asarining muallifi haqida qisqacha ma‘lumot keltirish maqsadga muvofiqdir. Uning to‘liq ismi Muhammad ibn Ishoq ibn Manda al-Isfahoniy bo‘lib, u hijriy 310 (ba‘zi manbalarda keltirishicha 309) yilda Isfahonda tavallud topgan. U yigirma yoshlaridan boshlab Nishopur, al-Iskandariya (Aleksandriya) orqali Basra, Hirot, Sijiston, Ozarbayjonga ham kirmay to‘g‘ridan-to‘g‘ri Shosh (hozirgi Toshkent)ga rihlat qilgan. Ushbu safarlardan qaytganda, manbalarda ko‘rsatilishicha, o‘zi bilan qirq haml (ya‘ni qirq tuyaga yuk bo‘ladigan) xilma-xil kitoblar keltirgan. Yana ta‘kidlanishicha, Qur‘oni karim hofizlaridan birontasiga ham al-Isfahoniy eshitgan ma‘lumotlarni (yoki xabarlarni) eshitish, na u jam qilgan ma‘naviy boyliklarni jamlash nasib etmagan ekan. Al-Isfahoniyning o‘zi doimo: "Men Sharqni ham, G‘arbni ham ikki marta tavof qilib, aylanib chiqqanman. Kimki o‘z aqidaviy fikrida qat‘iy turmay beqarorlik ko‘rsatib, hali u yoqqa, hali bu yoqqa og‘adiganlardan bo‘lib, haqiqiy din ahkomlariga xilof ish tutib, bid‘at va xurofotga amal qiladiganlardan bironta ham hadis eshitmaganman"-deb ta‘kidlardi.

Al-Isfahoniy haqida yozgan o‘rta asr tarixchilarining ko‘pchilligi uning "ko‘p tasniflarning muallifi" ("sohib at-tasoniyf") deb qayd qilganlar. Tadqiqotchi Nazar Muhammad al-Faryobiy esa uning qalamiga mansub yigirmaga yaqin asarlar borligini ta‘kidlab, ularni nomma-nom keltiradi. Ushbu asarlardan o‘ndan oshig‘i hadis va uning turli ilmlariga bag‘ishlanadi. Ulardan "Hadis", "Al-Amoliy", "al-Favoid", "Marifat as-sahoba", "Fath al-bob fi kuna val-alqab", "Shurut al-aimma", "Kitob at-ta’rix", "Kitob asmoi as-sahoba" kabilarni ko‘rsatish mumkin.

Muallifning al-Aqidaga oid ta‘liflari ham talay asarlarini tashkil qiladi. Ulardan "Kitob ur-radd a‘lol-jahmiyyin", "Kitob as-sifot", "Kitob an-nafs var-ruh", "An-Nosix val-mansux" va boshqalarni keltirish kifoyadir. Ishoq ibn Manda al-Isfahoniy 395 hijriy (1005 melodiy) yilning zul-qa‘da oyida vafot etib, al-Isfahondagi Dukkaboz qabristoniga dafn qilingan.

Muallifning "Imom al-Buxoriy ustozlarining ismlari" asari hajm jihatidan uncha katta bo‘lmasa-da, u atigi 16 varaqdan iborat qo‘lyozma chiroylik nasx xatida yozilgan, har bir sahifada 17 satr bo‘lib, bag‘dodlik xattot Muhammad ibn al-Hasan ibn Muhammad Ali ibn al-Ibrohim tomonidan olti yuz o‘ttiz ikkinchi hijriy yilning o‘n to‘qqizinchi shavvoli, jum‘a kunida Damashq Jomi‘ masjidida ko‘chirilgan-ilmiy jihatdan g‘oyatda qimmatlidir. Ushbu kitobda Imom al-Buxoriy o‘zining shoh asari "Sahih al-Buxoriy"da keltirgan uch yuz olti hadis roviylarining ismi shariflari alfavit tartibda to‘liq holda zikr qilinadi. Shuningdek ularning ko‘pchilligi haqida asli qaysi shahardan kelib chiqqanligi, ularning laqabi yoki kunyasi, aksariyatining esa qaysi shaharda qachon vafot etganligi haqida aniq malumotlar keltiriladi. Fikrimizning isboti sifatida asardan bir necha misollar keltiramiz:

"Ayub ibn Sulaymon ibn Bilol Mavli Abdulloh ibn Abi Atiyq, asli Madina shahridan, 224 hijriy yilda vafot etgan; Ibrohim ibn Hamza ibn Muhammad ibn Abdulloh az-Zubayr ibn al-Avon az-Zubayriy-u 230 hijriy sanada Madinada vafot etgan bo‘lib, ko‘pincha Abu Ishoq kunyasi bilan atalardi; Ahmad ibn Ishoq ibn al-Husayn, Abu Ishoq as-Sullamiy, u as-Surmoriy nomi bilan tanilgan bo‘lib, Buxoro qishlog‘idan edi; Ahmad ibn Abu Raja-uning asl ismi Abdulloh ibn Ayub al-Haraviy Abu al-Valiyd. Imom al-Buxoriy hadislarni undan Buxoroda paytida yozib olgan; Ahmad ibn Maniy‘ ibn Abdurrahmon, Abu Ja‘far al-Bag‘aviy-u Bag‘doddda yashagan. U Husayndan rivoyat qiladi. Uni al-Qabboniy deb ham atardilar. Imom al-Buxoriy undan atigi bitta hadis rivoyat qilgan; Abdulloh ibn az-Zubayr ibn Iso al-Humaydiy-u Abu Bakr kunyasi bilan tanilgan bo‘lib, Makka ahlidan. Vafoti ikki yuz o‘n to‘qqizinchi hijriy yil; Muhammad ibn Yusuf Abu Ahmad al-Buxoriy-u Poykand ahlidan".

Mana shu tariqa ushbu kitobda imom al-Buxoriy hadis eshitgan 306 roviy haqida ma‘lumotlar keltiriladi. Bu adad, albatta, buyuk alloma hadis eshitgan roviylarning bir qismidir. Aslida u yuqorida aytilganidek juda ko‘p roviylardan hadis eshitib yozib olgan.
Shogirdlari
Imom al-Buxoriy shogirdlari haqida gapiradigan bo’lsak, ular behad ko’p bo’lgan. Bu xususda olim al-Farobriy: «Bevosita Imom al- Buхoriyning o’zidan to’qson ming odam hadis eshitgan», — dеb yozadi. Imom al-Buxoriy ustozlarining ko’pchiligi uning saboqlariga qatnashardilar, o’zlariga foydali bilib, bilimlarini ziyoda qiladigan ma’lumotlarni undan yozib olardilar. Muarriхlaru muhaddislarning yozishlaricha, hatto al-Buхoriydan saboq olib, undan istifoda qilganlar orasida uning mashhur ustozlari ham bo’lgan. Ular doimo Imom al-Buхoriyning ilmiy majlislarida hozir bo’lardilar. Ulardan Abdulloh ibn Muhammad al-Musnadiy, Abdulloh ibn Munir, Ahmad ibn Ishoq as-Sirmoriy, Muhammad ibn Хalaf, Ibn Qutayba va boshqalarni ko’rsatish mumkin. Ularning hammalari o’z davrining fazilatli, ilmi komil olimlari hisoblanardi. Shunday ulug’ martabaga ega bo’lishlariga qaramasdan ular Imom al-Buхoriydan saboq olganlar.

Imom al-Buxoriyga tengqur bo’lib, unga tayangan va uning fazlu kamolining yuksakligini tan olib, ilmiy majlislariga qatnashgan buyuk olimlardan Imom Abu Zur’a ar-Roziy, Abu Xotam ar-Roziy, Ibrohim al-g’arbiy, Abdulloh ibn Mutiyn, Ishok ibn Ahmad ibn Ziyrak al-Forsiy, Abu Bakr Muhammad ibn Ishoq ibn Xaziyma, al- Qosim ibn Zakariyo, Muhammad ibn Abdulloh al-Xadramiy, Muhammad ibn Qutayba, Abu Bakr al-A’iyn va boshqalarni ko’rsatish mumkin. Mazkur olimlar rijol (roviylar), tarix, hadis, jarx (illatli hadislar), ta’diyl ilmlari bo’yicha o’z davrining buyuk allomalari hisoblanardi.Imom al-Buxoriyning shogirdlari orasida shon-shuhratda yuksaklikka etishib, buyuk sharafga muyassar bo’lgan, hadis va fiqh ilmlarining asosiy jihatlarini mukammal bilganlardan «as-Sahih» kitobining muallifi Imom Muslim ibn al-Xajjoj, «Sunan» kitobining sohibi Imom Abdurrahmon an-Nasoiy, «al-Jomi’» asarining sohibi Imom Abu Iso at-Termiziy, musulmon ilmlari buyicha qator tasnifotlarning muallifi Imom Muhammad ibn Nasr al-Marvaziy, Imom ad-Doramiy, mashhur faqih, «as-Sahih»lardan birining sohibi Imom Ibn Xaziyma va boshqalar ham bor edi. Imom al-Buxoriyning shogirdlari bo’lgan ushbu allomalar o’z davrining yirik muhaddislari va fiqh olimlari hisoblanardi.
  Shuningdek, manbalarda Buxoriyning farzandlari bo‘lgani haqida ham ma'lumotlar bor. Tojiddin Subukiyning “Tabaqotu-s-Subukiy”, Imom Zahabiyning “Siyar a'lamu-n-nubalo” va Ibn Hajarning “Hadyu-s-Soriy” asarlarida Imom Buxoriyning Ahmad ismli o‘g‘li bo‘lgani va u Abu Hafs kunyasi bilan chaqirilgani qayd qilingan.  Bu asarlarda u otasi Imom Buxoriyga yuk jo‘natgani qissasi keltiriladi.
    Ujuliy o‘zining “Izoatu-l-badrayn” asarida Imom Buxoriyning uylanganligi va farzandlari bo‘lgani, Imom Abu Abdulloh Hokimning  “Ma'rifatu ulumi-l-hadis”  asarida esa uning qiz farzandi borligi ta'kidlangan.
    Ushbu ma'lumotga tayanadigan bo‘lsak, Buxoriyning xotini, joriyasi va farzandlari bo‘lgan, degan xulosaga kelamiz.  

     Rivoyatlarga ko‘ra, u yuz minglab hadislarni to‘plab, ulardan 300 mingtasini yoddan bilgan. U hayotining 42 yilini izlarishlar bilan o‘tkazadi. Kitobi ustida ishlashni u Basrada boshlaydi va uni ko‘p yillar davomida yozadi. Uning so‘zlariga ko‘ra, kitobga 1080 ta muhaddisning hadislari kiritilgan. Hadislarning ishonchliligiga ularning kelib chiqish manbasi va har bir zanjir aniq ko‘rsatgich bo‘la oladi, zero, yetkazib beruvchining axloqiy timsoli nazarda tutilganligi, unga ishonish imkonini beradi.
Manbalardan ma’lumki, u ko‘plab kitoblar yozgan bo‘lib, ular orasida “Ta’rixi Kabir” - “Buyuk Tarix” kitobi ham bor.
   “As-Sahih”ni yozgach, u Buxoroga qaytadi va barcha ilm istaganlarga ta’lim beradi, bu orqali u odamlarni savodga o‘rgatib, jamiyatga katta foyda olib keladi. Uning obro‘si shu qadar baland bo‘lganki, unga noma’lum hadis xalqda ishonchsiz hisoblangan.
  O‘z irodasiga qarshi ravishda u Buxoro hukmdori Tohirid Xolid ibn Ahmad bilan nizolashib qoladi va Samarqand yoqasidagi Xartang qishlog‘iga ko‘chib o‘tishga majbur bo‘ladi, shu yerda u 870 yil vafot etgan.
Samarqand viloyatining Chelak tumani Xartang qishlog‘ida joylashgan qabri ziyoratchilarning eng hurmatga sazovor va muqaddas qadamjosiga aylangan.
XVI asrda Imom al Buxoriyning maqbarasi oldiga masjid qurilgan va chinorlar ekilgan.
   
Buyuk muhaddis yana bir manbada oʻz vatanida va xorijiy yurtlarda mingdan ortiq ustoz-shayxdan hadis rivoyat qilganini eʼtirof etib, bu haqda: “Men mingdan koʻp kishidan hadis yozib oldim”, degan.
Imom Buxoriy hayoti va ilmiy-maʼnaviy merosini tadqiq etishda u kishining ustozlarini oʻrganish ham foydali. Tarixchilar manbalarda Imom Buxoriyning ustozlari soni haqida qiziqarli maʼlumotlar keltirib oʻtgan. Jumladan, tarixchi Muhammad ibn Abu Hotamning yozishicha, Imom Buxoriy suhbatlarning birida «Bir ming saksonta shayx (ustoz)dan yozganman», deb aytgan. X asrda yashagan isfahonlik olim Muhammad ibn Isʼhoq ibn Manda Isfahoniy (922–1005) Imom Buxoriyning ustozlari haqida maxsus asar bitib, alifbo tartibida ularni nomma-nom keltirgan.
Imom Buxoriy yoshligidan ilm va hadis talabida juda koʻp safar qilgan. Tabiiyki, safarlar u kishining ustozlari safi kengayishiga ham sabab boʻldi. Buyuk muhaddis yana bir manbada oʻz vatanida va xorijiy yurtlarda mingdan ortiq ustoz-shayxdan hadis rivoyat qilganini eʼtirof etib, bu haqda: “Men mingdan koʻp kishidan hadis yozib oldim”, degan.

   Buyuk muhaddis oʻn olti yoshga yetgach, onasi va akasi bilan haj safariga chiqdi. 825-yili Makkai mukarramaga bordi. Haj ibodatini ado etgandan keyin onasi va akasini Buxoroga qaytarib yuborib, oʻzi Makkada qoldi. U yerda Abu Valid ibn Arzaqiy, Abdulloh ibn Yazid Muqriy, Ismoil ibn Solim Soigʻ, Abdulloh ibn Zubayr Humaydiydan hadis ilmi boʻyicha saboq oldi. Bir muddat yashagandan keyin Madinai munavvara tomon yoʻl oldi. 827-yilda u yerga borib, Ibrohim ibn Munzir, Mutorrif ibn Abdulloh, Ibrohim ibn Hamza, Abu Sobit Muhammad ibn Ubaydulloh, Abdulaziz ibn Abdulloh Uvaysiy, Yahyo ibn Qazaa kabi mashhur ulamolardan dars oldi.
Bundan tashqari, Shom, Buxoro, Marv, Balx, Hirot, Naysobur, Ray, Bagʻdod, Basra, Vosit, Kufa, Misr va Jazira kabi shaharlarga safar qilib, mashhur muhaddislardan hadis oʻrgandi.
Imom Buxoriyning muhaddis tabaqalari boʻyicha ham ustozlari koʻp. Bu haqda Abulfazl Maqdisiy va boshqa ulamolar bunday degan: «Imom Buxoriy «Sahihul Buxoriy»da keltirgan hadislarni besh tabaqa ustozlaridan olgan.
Birinchi tabaqa: Imom Buxoriy bilan hadisni rivoyat qiluvchi tobein orasida faqat bir rivoyatchi bor, xolos. Ulardan biri Muhammad ibn Abdulloh Ansoriydir. Imom Buxoriy u orqali Humayddan, u Anasdan rivoyat qilgan.
Makkiy ibn Ibrohim va Abu Osim Nubayl ham birinchi tabaqaga kiradi. Imom Buxoriy ular orqali Yaziyd ibn Abu Ubayddan, u Salama ibn Akvadan rivoyat qilgan.
Ulardan yana biri Ubaydulloh ibn Musodir. Imom Buxoriy u orqali Maʼrufdan, u esa Abu Tufayl va Alidan rivoyat qilgan.
Ikkinchi tabaqa: Tobeinlardan hadis olgan mujtahid imomlardan rivoyat qiluvchi kishilar. Ular quyidagilar:
Hijozliklardan – Ibn Jurayj, Molik, Ibn Abu Ziʼb, Ibn Uyayna.
Shomliklardan – Shuayb, Avzoiy va ikkisining tabaqasidagilar.
Iroqliklardan – Savriy, Shoʻba, Hammod, Abu Avona, Hammod.
Misrliklardan – Lays, Yaʼqub ibn Abdurrohman va boshqa juda ham koʻp kishilar.
Uchinchi tabaqa: Imom Buxoriy oʻzlarini koʻrgan boʻlsa ham ulardan hadis eshitmagan kishilar. Bu tabaqaga Yazid ibn Horun va Abdurrazzoq misol boʻladi.
Toʻrtinchi tabaqa: Imom Buxoriyning tengdoshlari boʻlib, ular orqali oʻz ustozlarining rivoyatlarini olgan. Bularga Abu Hotim Muhammad ibn Idris misol boʻladi.
Beshinchi tabaqa: Sanadni bilishda, yosh, vafot va maʼrifatda Imom Buxoriydan keyin turadigan kishilar. Ularga Abdulloh ibn Hammod Omuliy va Husayn Qabboniy misol boʻladi. Maqdisiyning aytishicha, Imom Buxoriyning oʻzlari: “Muhaddis toki oʻzidan yuqori, oʻzi tengi va oʻzidan kichiklardan rivoyat qilmaguncha komil boʻla olmaydi”, degan.
     Imom Buxoriyning ushbu soʻzidan maʼlum boʻladiki, inson ustozning yoshi katta yo kichikligiga qaramasdan undagi ilmni olmogʻi har bir kishidan talab qilinadigan zarur ishdir. Bu oʻrinda keltirilgan maʼlumotlarda buyuk alloma hadis eshitgan roviylarning bir qismigina keltirildi, xolos. Aytilganidek, ularning umumiy soni mingdan oshadi. Bu esa buyuk muhaddis hadis ilmiga, hadis yozib qoldirishga qanchalar katta masʼuliyat bilan yondashganidan dalolat beradi.

     Islom dinida farzand tarbiyasi ibodat darajasidagi amallar qatoriga kiradi. Shu sababli donishmand ota-bobolarimiz, oqila onalarimiz farzand tarbiyasiga alohida e’tibor berib kelgan. Tarixga nazar tashlasak, bunga juda ko‘p misollarni ko‘ramiz. Jumladan, muhaddislar sultoni Imom Buxoriyning buyuk olim bo‘lib yetishishida ota-onasining ulkan xizmatlari, uzoq yillik mashaqqatlari mujassamdir.
Imom Buxoriyning otasi Ismoil ibn Ibrohim o‘z davrining yetuk muhaddislaridan bo‘lib, Imom Molikning shogirdi va ashoblaridan sanalgan. Manbalarda uning Hammod ibn Zayd, Imom Molik ibn Anas va Abu Muoviya kabi yirik muhaddislardan hadislar rivoyat qilgani, Abdulloh ibn Muborakning suhbatida bo‘lib, u zotdan tarbiya topgani haqidagi ma’lumotlar qayd etilgan. Ahmad ibn Hafs, Nasr ibn Husayn kabi iroqlik bir qancha olimlar uning shogirdlaridan bo‘lgan. Alloma Ismoil ilm olish va uni tarqatish bilan bir qatorda tijorat ishlari bilan 	ham 	shug‘ullangan.
    Manbalarda zikr qilinishicha, Ismoil Buxoriy o‘ta taqvodor, xudojo‘y, odil inson bo‘lgan. Tarixchi Ahiyd ibn Hafs: “Abu Muhammad (Imom Buxoriyning otasi) bandalikni bajo keltirayotgan mahal uni ziyorat qilishga borganimda, menga: “Bor molu dunyoimdan na harom yo‘l bilan, na shubhali, nopok yo‘l bilan topilgan bir dirhamni ham bilmayman”, deb iltijo qilganida nafasim bo‘g‘ilib, bor vujudim uning ulug‘vorligi oldida arzimas bir narsadek tuyuldi,” deb yozgan.
Shuningdek, manbalarda Imom Buxoriyning otasi Ismoilga xos bo‘lgan yana bir talay insoniy fazilatlar zikr etilib, bunday xususiyatlar o‘sha davrdagi kamdan-kam insonlarda uchragani haqida ham qayd qilinadi. Buyuk shoir va mutafakkir Abdurahmon Jomiy ham “Batho (Makka atrofidagi tepaliklar nomi) va Yasribda (Madinada) yasalgan tanganing sayqali Buxoroda kamoliga yetdi,” degan so‘zlari orqali mana shunday taqvo va ilm bilan ziynatlangan nasab ortidan Buxoroi sharifda buyuk muhaddis Imom Buxoriyning yetishib chiqqaniga ishora qiladi.
Buyuk muhaddisning onasi ham taqvodor, diyonatli va oqila ayol bo‘lganlar. Uning asl ismi manbalarda uchramaydi, chunki u taqvodorligi va ko‘p ibodat qilishi, ilmli va oqilaligi bilan tanilgani sababli el orasida asl ismi unutilib, karomat sohibasi sifatida “Duosi mustajob ayol” nomi bilan mashhur bo‘lib ketgan. Imom Buxoriyning ulug‘ alloma bo‘lib yetishishida otasining taqvosi-yu onasining ixlos ila qilgan duo-yu ibodatlarini juda katta o‘rni bor.
Tug‘ilganida ota-onasi Payg‘ambarimiz Muhammad sollallohu alayhi vasallamning ismlaridan tabarrukan go‘dakning ismini Muhammad deb qo‘yyadi. Oradan bir necha yil o‘tib, yosh Muhammadning otasi Ismoil vafot etadi. Imom Buxoriy to‘rt yoshlar atrofida ko‘zi jarohatlanib, ko‘rish qobiliyatini yo‘qotadi va tabiblar harchand urinmasin, uni davolay olmaydi.
Shu o‘rinda Imom Buxoriyning onasi timsolida buyuk jasoratni hamda boshqa ayollarga yuksak namuna bo‘ladigan ulkan bir matonat namoyon bo‘ladi. Ham turmush o‘rtog‘idan ayrilgan, ham farzandiga yetgan bunday musibatdan yosh Muhammadning onasi o‘zini yo‘qotib qo‘ymadi. Aksincha, kunduzlari o‘g‘lining ta’lim-tarbiyasi bilan shug‘ullanib, uni ilm olishga rag‘batlantirar, tunlarini ixlosu ibodat bilan bedor o‘tkazib, Yaratgandan o‘g‘lining ko‘z nurini qaytarishni tinmay iltijo 	qilib 	so‘rar 	edi.

     Darhaqiqat, ota-bobolarimiz “Ona farzand uchun eng birinchi va oliy madrasadir,” deb to‘g‘ri aytgan. Oqila ayolning tarbiyasi bilan ko‘zi ojiz bo‘lishiga qaramasdan yosh Muhammadning ilmga, ayniqsa, Payg‘ambarimiz sollallohu alayhi vasallamning muborak hadislarini yod olishga rag‘bati kundan kun oshib bordi.
    Kunlardan bir kuni onasi tushida Ibrohim alayhissalomni ko‘radi. U zoti sharif bu mushfiqa onaga qarab: “Ey volida! Sening behisob duolaring sharofatidan Alloh taolo o‘g‘lingga mukammal ko‘rish qobiliyatini qaytardi”, deya xushxabar aytadi. Uyqudan uyg‘onib o‘g‘lining qaroqlarida nur jilvalanib, ko‘zlariga olam qaytadan nurafshon bo‘lib turganini ko‘radi. Oqila ona Alloh taologa shukrona ibodatini qilib, farzandlari haqqiga uzundan uzun duolar qilib tong ottiradi.
Bu haqda Abu Ali G‘assoniy bunday deydi: “Muhammad ibn Ismoil yoshligida ko‘zi ojiz bo‘lib qolgan. Onasi taqvodor ayol bo‘lib, tushida Ibrohim Halilullohni ko‘rganida, ul zot: “Behisob duolar qilib yig‘laganingdan Alloh taborak va taolo o‘g‘lingning ko‘zini qaytardi”, deydi. Ona: “Ertalab uyg‘onib Alloh o‘g‘limga ko‘zini 	qaytarganini 	ko‘rdim”, 	degan”.
    Avval yashab o‘tgan ulug‘ donishmandlarimiz: “Har bir buyuk inson ortida bir ayol bor”, deb bejiz aytmagan. Darhaqiqat, Imom Buxoriyning buyuk alloma bo‘lib yetishishida onai mehribonining boshqa onalarga namuna bo‘ladigan darajadagi buyuk xizmatini alohida e’tirof etmoq va ismidan sifati mashhur bo‘lib ketgan bu muhtarama Ayolning hayot yo‘lini bugungi kun onalarga ibrat qilib ko‘rsatmoq 	kerak.
    Muqaddas dinimiz ta’limoti asosida ta’lim-tarbiyani ibodat darajasidagi amal deb bilgan bir onaning beqiyos xizmati sababli bugun butun olam musulmonlari Payg‘ambarimiz sollallohu alayhi vasallamning muborak hadislaridan, eng sahih rivoyatlardan bahramand bo‘lib kelmoqda. Bir zabardast, fidoyi ona sababli yetishib chiqqan Imom Buxoriydek farzandning qoldirgan bebaho 20dan ziyod asarlari asrlar osha, bugungi kunda ham o‘z ahamiyatini yo‘qotmay kelmoqda. Alalxusus, bu muhaddis allomaning “Al-Jomi’ as-sahih” hadis to‘plami butun dunyo musulmonlari tomonidan hadis ilmi sohasida eng muhim manba sifatida e’tirof etilgan.
     Rivoyat qilishlaricha, Buxoro amiri Xolid ibn Ahmad Zuhaliy Imom Buxoriyga odam yuborib, saroyga kelib, amir va amaldorlarning farzandlariga dars berishni taklif qiladi. Buxoriy bundan bosh tortadi. Xolid yana elchi yuborib, kitoblari bilan tezda amir huzuriga kelishini buyuradi. Buxoriy esa: “Ilm izlab bormaydi, ilmni izlab keladilar”, deb javob beradi. Shu ma’noda bundan buyon yurtimizga nafaqat sayohat qilish, balki ilm o‘rganish maqsadida tashrif buyuruvchilar soni yanada ortishi 	shubhasiz. 

    Gap shundaki, Prezidentimiz Shavkat Mirziyoyev tashabbusi bilan Samarqand viloyatida tashkil etilgan Imom Buxoriy xalqaro ilmiy-tadqiqot markazi va Hadis ilmi maktabi bunga to‘la asos bo‘la oladi. Davlatimiz rahbari ta’biri bilan aytganda, bu markaz mamlakatimizga ilm, baraka olib keladi. Yoshlarimizga bilim, kuch beradi. Bu yerda o‘qiganlar, ziyoratga kelganlar katta ma’naviyat, ma’rifat 	oladi. 

    Mazkur ikki ilmiy dargoh faoliyati haqida O‘zbekiston Respublikasi Vazirlar Mahkamasi huzuridagi Din ishlari bo‘yicha qo‘mita raisi o‘rinbosari Nuriymon Abulhasan bilan suhbatlashdik. 
Birinchi kitobdan keyin turuvchi birinchi kitob!
– Butun dunyo Imom Buxoriyni taniydi va tan oladi. 1992 yil Misrning Al-Azhar universitetiga tahsil olgani borganimda ro‘y bergan bir voqea sira yodimdan chiqmaydi. Birinchi dars tanishuv bo‘lgandi. O‘shanda ustozim mendan “Siz qayerdansiz?” 	deb 	so‘radi. 

– 	O‘zbekistondan. 

– 	Pokistondanmi? 	Xush 	kelibsiz! 

– 	Pokiston 	emas, 	O‘zbekiston. Imom Buxoriy yurti. 

Shunda 	bir 	necha 	soniya 	xonaga 	sukunat 	cho‘kdi. 

So‘ng ustozim meni hammaga qaytadan tanishtirdi. Bag‘riga bosib, “Imom Buxoriy hazratlariga bo‘lgan hurmatimiz shunchalar cheksizki, uning yurtidan kelganlarini ham e’zozlaymiz”, dedi. Darhol Buxoriy haqida gapirib berishimni so‘radi. 

– Nafaqat O‘zbekiston, balki Markaziy Osiyo musulmonlari Qur’ondan keyin turuvchi ikkinchi kitob Buxoriyning “Al-jome as-sahih” kitobi deb bilamiz, – dedim. 

– Sizlar hali o‘z ajdodingiz kim ekanini yaxshi anglamagan ekansiz, – dedi ustozim. – Avvalo, “Al-jome as-sahih”ga munosabatni o‘zgartiringlar. Uni birinchi kitobdan keyin turuvchi birinchi kitob, deb aytinglar. Ming yil davomida ushbu o‘quv dargohida Imom Buxoriydek olimni yetkazib berolmadik. Bizning umidimiz O‘zbekistondan. Chunki o‘zbek farzandlari Buxoriy avlodlaridir. Sizlarda uning qoni bor. Umid qilamizki, Buxoriyning izdoshlari O‘zbekistondan yetishib chiqadi. 

     Bu umid ushaladigan vaqt keldi. Samarqandda tashkil etilgan ilmiy-tadqiqot markazining nomi bejiz Buxoriy nomi bilan bog‘lanmadi. Buxoriy haqida juda ko‘p gapirilgan. Ammo uning asarlari tahlil qilinmagan, mazmun-mohiyati o‘quvchilarga yetkazilmagan. Biz hali ham ajdodlarimiz nomini ko‘krak kerib sanab yuribmiz. Lekin ularning ilmini hanuz yetarlicha o‘zlashtirmadik. 

                                Ilmdan boshqa najot yo‘q, bo‘lmaydi ham! 
                Buxoriy 600 ming hadisni tadqiq etib, “Ilmdan boshqa najot yo‘q, bo‘lmaydi ham” degan xulosaga kelgan. Uni biz shu vaqtgacha muhaddis, deb bilardik. Lekin Buxoriy katta muarrix, buyuk mufassir ham edi. Imom Buxoriy xalqaro ilmiy-tadqiqot markazida shu kabi qimmatli ma’lumotlarni chuqur o‘rganishga katta e’tibor qaratiladi. Jumladan, Qur’oni karim oyatlarini qiroat bilan o‘qish, to‘g‘ri talaffuz etish, arab imlosida yozish – kalligrafiya bo‘yicha mamlakatning yetakchi olimlari darslarini yo‘lga qo‘yishdan tashqari, xorijlik tadqiqotchilar uchun malaka oshirishlar tashkil etiladi. Markaz Imom Buxoriy va boshqa mutafakkir allomalarning ilmiy merosini o‘rganish, ular yaratgan asarlarning ilmiy-izohli tarjima va qiyosiy matnlarini nashr etish, mamlakatimiz hamda xorijiy davlatlardagi kutubxonalar, arxiv fondlarida saqlanayotgan qo‘lyozmalarning elektron nusxalarini to‘plash, ularni xalqimiz hamda jahon jamoatchiligiga yetkazish ishlari amalga oshiriladi. Buyuk muhaddislar Imom Buxoriy, Imom Termiziy, ulug‘ faqihlar Burhoniddin Marg‘inoniy, Abullays Samarqandiy, kalom ilmining mutafakkirlari Abu Mansur Al-Moturidiy, Abul Muin Nasafiy kabi ajdodlarimiz boy merosini o‘rganish va ilmning shu sohalari bo‘yicha mukammal bilimga ega bo‘lgan yetuk mutaxassislar tayyorlash yo‘lga qo‘yiladi. 

            Qolaversa, Samarqandning musulmon madaniyati durdonalaridan biri ekanini butun dunyo biladi. Imom Buxoriyning tabarruk maqbarasi ham aynan shu azim manzilda. Buxoriy maqbarasini ziyorat qiluvchilar bevosita ilmiy-markaz faoliyati bilan ham tanishish imkoniyatiga ega bo‘ladi. 

            Davlatimiz rahbari tashabbusi bilan joriy yilda Samarqandda xalqaro ilmiy-amaliy konferensiya tashkil etiladi. Bu 2019 yilning eng muhim voqealaridan biri bo‘lishi kutilmoqda. Chunki konferensiyaga tayyorgarlik ishi allaqachon boshlab yuborilgan va tashrif buyuruvchilar orasida Misrning Al-Azhar universiteti ulamolaridan tortib, Yevropaning yetuk olimlarigacha kelishi kutilmoqda. Ushbu konferensiyaning mantiqiy davomi kalom ilmining buyuk mutafakkiri Abu Mansur Al-Moturidiyga 	bag‘ishlanadi. 

         Markaz dunyoga nima beradi? Biz endi diniy ekstremizm, diniy terrorizm, deb aytishlariga qarshi chiqamiz. Islom dini tinchlik dini ekanligini Buxoriy va Moturidiy qoldirib ketgan ulkan ilmiy-ma’naviy merosga tayanib isbotlab beramiz. 
                Hadis ilmi maktabida tahsil olish muddati nega besh yil? 
 Biz Hadis ilmi maktabini tashkil etishda dunyo tajribasini o‘rgandik. Yakunda Al-Azhar universiteti tajribasini qo‘llashga qaror qildik. U yerda hadisga ixtisoslashgan daraja uchun 7 yil tahsil olinar ekan. Hadis ilmi maktabida esa o‘quv muddatini besh yil qilib belgiladik. Chunki bizda to‘rt yillik Islom ta’limoti bo‘yicha o‘rta maxsus bilim yurtlari bor. Ana shunday ta’lim dargohlarida arab tilini puxta o‘zlashtirgan, hadislarni yod olishga salohiyati yuqori 10 nafar iqtidorli bitiruvchi Hadis ilmi maktabiga saralab olinadi. Maktab bitiruvchilari, nasib etsa, yillar o‘tib dunyo taniydigan olim bo‘lib yetishadi. Buning uchun mazkur maktabda barcha shart-sharoitlar yaratildi. Buxoriyning barcha kitoblari nusxalari yurtimizga olib kelindi. Maktabda hadisshunoslik fanlari bilan bir qatorda Qur’oni karim, fiqh, aqida, tafsir, islom tarixi kabi fanlar hamda xorijiy tillardan chuqur bilim beriladi. Kelajakda Hadis ilmi maktabi bitiruvchilari diniy fanlar, xususan, hadis ilmi sohasida ta’lim berib, diniy tashkilotlarda imom-xatib, ilmiy xodim vazifalarida ishlashi, shuningdek, ilmiy-tadqiqot markazlarida ilmiy xodim sifatida faoliyat olib borishi ko‘zda tutilgan. Maktab faoliyati 2019 yil sentyabr oyidan boshlanadi. 

     U kishining shoh asari “Al-Jome as-sahih” bo‘lib, Qur’oni karimdan keyingi eng buyuk kitob deya e’tirof etilgan. Shuning uchun ham ushbu kitobga muhaddislar tomonidan o‘sha vaqtdan to hozirgacha juda ko‘plab sharhlar bitilgan. Biz ushbu maqolada imom Buxoriyning yana bir muhim asari “Al-adab al-mufrad” haqida qisqacha ma’lumot ulashmoqchimiz. 
     Imom Buxoriyning “Jomius sahih” asarida ham “Kitobul adab” degan qism mavjud bo‘lib, muallif unda odob-axloqqa doir bir yuz yigirma sakkiz bobda uch yuzdan ortiq hadislarni zikr qiladi. Lekin odob-axloq borasida zikr qilingan hadislarni yetarli emas deb hisoblab, “Jomeus sahih”da kelgan hadislarga ustozlaridan eshitgan boshqa hadislarni ham qo‘shib, “Al-Adab al-mufrad” nomli kitobni yozganlar. Bunga odob haqida har qancha kitob yozsa oz, degan fikrda ekanliklari sabab bo‘lgan bo‘lsa kerak. 
     Ko‘rinib turibdiki, kitob o‘z nomi bilan odob haqidadir. “Odob” so‘zi aslida arabcha bo‘lib “ma’duba” o‘zagidan olingan. “Ma’duba” esa “odamlar taklif qilingan ziyofat” ma’nosini anglatadi. “Odob” so‘zi bilan bu so‘zning bog’liqligi shundaki, odob ham kishilar taklif qilingan ma’naviy ziyofatdir.
Bu haqida Abu Muhammad o‘zining “Voiy” kitobida bunday deydi: “Odob kishilarni maqtalgan narsalarga chaqirgani uchun “odob” deb nomlangan”.
Odobga ulamolar tomonidan juda ko‘p ta’riflar berilgan. Jumladan Shayx Muhammad Sodiq Muhammad Yusuf (rohmatullohi alayh) adabul mufradga yozgan sharhlari “Odoblar xazinasi” asarida odobga berilgan quyidagi ta’riflarni keltiradi:
“Maqtovga sazovor so‘z va amalni bajarish odobdir”;
“Karamli axloqlarni ushlash odobdir”;
“O‘zingdan kattani ulug’lab, o‘zingdan kichikka mehr ko‘rsatishing odobdir”.
Shu va boshqa ta’riflar jamlanmasi haqiqiy Islom shariati qanday ekanini ifodalaydi. Odobni hozirgi kunda g’arbga tobe o‘laroq madaniyat deyish ommalashgan. Masalan, “salomlashish odobi” deyish o‘rniga “salomlashish madaniyati” deyiladi.
Imom Buxoriyning “Adabul mufrad” kitobi mana shunday muhim bir mavzuni bayon qilishni ko‘zlagan kitoblardan biridir. Kitob nomidagi “mufrad” so‘zi “fard” o‘zagidan olingan bo‘lib, “yolg’iz” degan ma’noni anglatadi. Bir so‘z bilan aytganda, “Al-Adab al-mufrad”ni “yolg’zigina odob mavzusiga bag’ishlangan kitob” deyish mumkin yoki Shayx Muhammad Sodiq Muhammad Yusuf hazratlarining so‘zi bilan aytganda, “boshqa joyda topilmaydigan (yagona) odoblar” ham deyish mumkin.
Hadis ilmi ustozi doktor Muhammad Fuod tahqiqiga ko‘ra “Al-Adab al-mufrad” asari 644 bobga ajratilib, ularga odob-axloq va ijtimoiy masalalarga oid 1322 hadislar kiritilgan.
Asarning yozilish uslubi muallifning shoh asari “Jomeus sahih”ga o‘xshab ketadi. Shuning uchun ba’zi o‘rinlarda Qur’oni karim oyatlari va sahobalarning so‘zlaridan ham iqtibos keltiradilar.
Yana shuni aytish kerakki, “Al-Adab al-mufrad” kitobidagi hadislar “Sahihi Buxoriy” kitobidagi hadislar darajasida emas. Alloma Yusuf Bannuriy ushbu kitobdagi hadislarning yarmi “Sahihi Buxoriy” kitobidagi hadislar darajasi bilan teng, degan bo‘lsa, qolgan yarmini “Sahihi Muslim” dan keyin to‘rt “Sunan” kitoblari (Sunani Termiziy, Abu Dovud, Nasoiy va Ibn Moja)dan yuqori turishini ta’kidlagan. 
“Al-Adab al-mufrad” kitobining e’tiborli jihatlaridan yana biri imom Buxoriy “Sahihi Buxoriy” kitobidagi ba’zi muallaq hadislarning to‘liq sanadini ushbu kitobda zikr qilib ketgan. Ya’ni, ushbu kitob “Sahihi Buxoriy”ni to‘ldiruvchisi deyish mumkin. Bu bilan imom Buxoriyning sanad ilmida tengsiz ekanining guvohi bo‘ladi kishi.
Darhaqiqat, bu kitob Rosululloh alayhissalomning odoblarini o‘zida jamlagan, islomiy odob axloqlarni keng targ’ib qilgan kitobdir. 
U kishining Sahihi Buxoriy kitoblarini shogirdlari imom Firabriy rivoyat qilgan bo‘lsalar, “Al-Adab al-mufrad” kitobini Ahmad ibn Muhammad Bazzor rivoyat qilganlar. 
Olimning ushbu asari dunyoning turli davlatlarida bir necha bor, jumladan, 1306-yilda Hindistonning Ora, 1309-yilda Konstantiniya, 1349-yilda Qohira kabi shaharlarda nashr qilingan. Jumladan, 1970-yilda Toshkentda ham nashr etilgan. Tadqiqotchilar fikriga ko‘ra ushbu nashrlar ichida hind nashri ishonchliroq sanaladi. Asar yurtdoshimiz Shayx Muhammad Sodiq Muhammad Yusuf tomonidan o‘zbek tiliga tarjima va sharh qilingan hamda unga “Odoblar xazinasi” degan nom berilgan.

     Shuning uchun ham Shayx Muhammad Sodiq Muhammad Yusuf hazratlari “Odoblar xazinasi” nomli “Al-Adab al-mufrad”ning sharhi muqaddimasida: “Bizning sharhimiz keng musulmonlar ommasiga atalgan birinchi sharh, desak mubolag’a qilmagan bo‘lamiz”, deydilar. 
Xulosa o‘rnida shuni aytish kerakki, imom Buxoriyning “Al-Adab al-mufrad” asari musulmon kishi xulqlanishi kerak bo‘lgan barcha odob-axloqlar jamlanmasidan iborat kitobdir. Shunday ekan, har bir mo‘min-musulmon kishi ushbu kitobni nafaqat mutolaa qilishi, balki, uni o‘zlashtirib, hayotiga tatbiq qilishi kerak bo‘ladi. Alloh taolo imom Buxoriy rohmatullohi alayhining islom olamiga qilgan xizmatlarini O‘z dargohida qabul qilsin. Bizlarga ham ularning yo‘lini tutishni nasib qilsin. Barchaga go‘zal xulq, odob-axloq bilan namuna bo‘lishga sazovor qilsin. 
Imom al-Buxoriy 600 000 hadis toʻplagan. Undan 100 000 sahih, 200 000 zaif hadisni yodlagan. Bu hadislarni toʻplashda 90 000 dan ortiq kishining huzurida boʻlib chiqqan.
— Ayollar erkaklarga qaraganda koʻp (68 %) kitob sotib oladilar.
— Dunyoda sotiladigan kitoblarning yarmidan koʻpini 45 yoshdan oshgan kishilar sotib oladilar.
— Italiyalik Rio Kozelli eng zerikarli kitoblarni toʻplaydi. Uning kolleksiyasi 10 000 jilddan iborat. Bir omadsiz italyan shoiri kitobi Kozelli kolleksiyasidan oʻrin olganini bilgandan soʻng, oʻzini oʻzi oʻldirishiga bir bahya qolgan.
— Qamoqda yozish rejasi tuzilgan kitoblar orasida Servantesning «Don Kixot», Jon Banyanning «Avliyoning sayohati», Oskar Uayldning «Qamoqdagi istigʻfor», Nikolo Makiavellining «Hukmdor» asarlari mavjud.
— Bitta roman yozish uchun 500 soat ketadi.
— Jamoa bilan kitobni ovoz chiqarib oʻqish boʻyicha eng uzoq davom etgan marafon 224 soat kechgan.
— Fanda kitob oʻgʻrilarini bibliokleptoman deyiladi. Dunyodagi eng mashhur kitob oʻgʻrisining ismi — Stiven Blumerg. U 270 kutubxonadan 23 000 nodir kitoblarni oʻgʻirlagan. Uning «kolleksiya»si narxi 20 million dollardan oshadi.
— Dunyodagi eng katta lugʻat «Nemis lugʻati» («Deutsches Wortetbuch») boʻlib, u 1854 yili Yakob va Vilgelm Grimm tomonidan boshlangan. Bu ishga keyinchalik turli olimlar hissa qoʻyshib, 1971 yili yakunlangan. 33 jildli ushbu lugʻat 34519 betdan iborat.
— Barcha zamon va xalqlarning eng mashhur yozuvchisi Agata Kristidir. Uning detektiv hikoyalari 50 dan ortiq tilda chop etilmoqda. Kristining nashr etilgan kitoblari nusxasi 2 milliarddan oshadi.
— Dunyodagi eng ogʻir kitob: Britaniya muzeyida saqlanuvchi XVII asrga oid geografik atlasdir. Uning boʻyi 1,9 metr, ogʻirligi 320 kilogrammdir.
— Google dunyoda chop etilgan barcha badiiy, publitsistik, ilmiy asarlar sonini hisoblab chiqqan. Ularning soni 130 milliondan oshadi.
— Napoleon daqiqasiga 2 000 ta soʻzni oʻqiy olgan.
— Dunyodagi eng mashhur kitob qahramoni — Napoleondir. U haqda 10 000 dan ortiq turli janrdagi kitoblar yozilgan.
— 95 % insonlar daqiqasiga 210 soʻz yoki 2 daqiqada 1,5 sahifa kitob oʻqiydilar.
— Balzak yarim soatda 200 bet kitob oʻqigan.
— Maʼlumki, qadimda kitob juda qimmat boʻlgan. 18-asrgacha baʼzi kutubxonalarda kitoblar oʻgʻirlanmasligi uchun zanjirga bogʻlab qoʻyilgan.
— Kitobni sekin oʻqilganda 100 foiz matn tushunilmaydi, faqatgina 60 foiz anglanadi, aksincha, tez oʻqilganda matnning 80 foizi tushuniladi.
— Aksariyat oʻquvchilar kitobning 18-betidayoq unga qiziqishni yoʻqotadilar.
— Dunyodagi eng katta gonorar Rim imperatori Mark Avreliy tomonidan shoir Oppianga toʻlangan. Uning baliq tutish va ov haqidagi dostonining har bir satri uchun 1 oltin tanga hadya qilingan. Uning ikki dostoni 20 000 baytdan iborat.
— Adabiyotchilarning hisob-kitoblariga koʻra, Shekspir asarlarida «sevgi» soʻzi 2259 marta, «nafrat» soʻzi esa 229 marta takrorlangan.
— Bolani oʻqishga oʻrgatish uchun eng qulay payt — 4-6 yoshlik paytidir. Bolani 7 yoshdan oʻqishga oʻrgatish biroz qiyin kechadi.
— Bastiliya mahbuslari nafaqat odamlar boʻlgan. Mahbuslar qatorida kitoblar ham mavjud. Bir marta Didro va D`Alamberning «Fransuz ensiklopediyasi»ni din va jamiyat axloqiga zarar keltirgani uchun «qamab qoʻyganlar».
— Dunyodagi eng qimmat badiiy asar Leonardo da Vinchi tomonidan koʻchirilgan «Leychester kodeksi» kitobidir. Uni «Maykrosoft» asoschisi Bill Geyts 1994 yili Nyu-Yorkdagi «Sotbis» auksionidan 30,8 million dollarga sotib olgan.
— Dunyodagi eng katta kitob holida chop etilgan majmua Irlandiya universiteti tomonidan 1968-1972 yillarda chiqarilgan 1112 jildli «Britaniya parlamenti hujjatlari»dir. Toʻliq majmua 3,3 tonnani tashkil etadi. Uni toʻliq oʻqib chiqish uchun 6 yil ketadi.

    1998 yilning 23 oktabr kuni Samarqandda taniqli olim tavalludining 1225-yilligi munosabati bilan tanatanalar bo‘lib o‘tdi. Mazkur hodisa munosabati bilan O‘zbekiston Respublikaning Prezidenti I.A.Karimov rahbarligidagi loyiha - ulkan nodir-me’moriy majmua qad rostlagan. Loyiha amalga oshirilishida Samarqand, Toshkent, Buxoro, Xiva, Shahrisabz, Andijon, Qo‘qon va Namanganning eng yaxshi quruvchilari va xalq ustalari ishtirok etishgan.
   Majmuaga naqshlar bilan bezatilgan darvoza o‘rnatilgan peshtoq orqali kiriladi. Kirish qismining ikki tomoniga majmua qurilishi haqida arab va lotin grafikasida yozilgan yodgorlik toshtaxtalari o‘rnatilgan.
Majmuaning markaziy o‘qida maydoni 9x9 metr, balandligi 17.0 metrni tashkil qiluvchi to‘rtburchak asosli to‘g‘ri burchak shakldagi Ismoil al Buxoriy maqbarasi qad rostlagan. Maqbara gumbazi ikki yoqlama, qovurg‘asimon, moviy rang tasvirlar bilan bezalgan. Devorlari koshinlar, ganch, oniks va granitlarga o‘simlik va geometrik naqshlar solib ishlangan. Dahma tarkazi och yashil rangli oniksdan.
Hovlining chap tarafida xonaqoh va maydoni 786 kv.metrni tashkil qiluvchi galereya o‘rin olgan bo‘lib, bir vaqtning o‘zida 1500 kishi namoz o‘qiy oladi. O‘ng tarafida kutubxona hamda islomshunoslikka oil nodir nusxadagi qo‘lyozmalar va litografik kitoblar, turli mamlakatlar davlat arboblarining sovg‘alari, xususan, Kaabning Makkasidan taqdim etilgan kasvalar-choyshablar saqlanuvchi muzey joylashgan.
Hovlining ichidan muhaddislikni o‘rgatuvchi o‘quv markaz joy olgan.
  Hovlining markazidan qadimiy chinorlar va hovuz o‘rin olgan bo‘lib, uning oldida shifobaxsh suv otilib turadi.
Imom al Buxoriyning ma’naviy merosini chuqur o‘rganish va keng tarqatish maqsadida, xalqaro fond tashkil etilib, 2000 yildan buyon o‘zining o‘zbek tilidagi ma’naviy-ma’rifiy ilmiy-adabiy “Imom al Buxoriy saboqlari” jurnalini chop etib kelmoqda.
    Al Buxoriy kitoblaridan madrasalarda, payg‘ambarimiz Muhammad s.a.v. sunnatlarini (muqaddas naqllar) o‘rganishda universitetning asosiy darsligi o‘rnida foydalaniladi.

   Buxoriyning vafotlaridan sal oldin “1080 kishidan hadis yozib oldim, hammalari hadis sohibidirlar” deganlarini eshitganman. Muhammad ibn Abu Hotim Varroq .
    Tarixning shodon kunlaridan maʼlumki, IX asrda Markaziy Osiyoda turli din ilmlari, tabobat va aljabr fanlarini chuqur oʻzlashtirib, ularning rivojiga ulkan hissa qoʻshgan allomalar yetishib chiqqan. Jumladan, buyuk faylasuf Abu Nasr al-Forobiy, jugʻrofiya fani olimi Abul Abbos Ahmad ibn Muhammadin Muhammad ibn Nasir Al-Fargʻoniy, mashhur tabib Abu Ali Ibn Sino, hadis ilmi podshosi va “Sahih ul Buxoriy” kitobining muallifi Muhammad ibn Ismoil Al-Buxoriy kabi buyuk allomalar davri edi.
     810 yil 19 iyul. Koʻhna Buxoro shahri.Bu kun qalblarga ajib bir hisni, dillarga xushxon navoni olib keldi. Bu kun dunyoga muhaddislar imomi va hadis ilmining sultoni boʻlmish Muhammad ibn Ismoilni olib keldi. U kishining toʻliq ismlari Abu Abdulloh Muhammad ibn Ismoil ibn Ibrohim Ibn Al-Mugʻira Al Juafiy Al-Buxoriydir.Otasi Ismoil ham oʻz davrining olimlaridan boʻlganligi sababli Imom Buxoriyning tugʻilgan sanalarida hech qanday shubha yoʻq, otalari oʻgʻillarining tugʻilgan kunini oʻz qoʻli bilan yozib ketgan. Yoshlik chogʻlaridayoq otalari vafot etib, onalarining qoʻlida tarbiya olgan. Shuningdek, Abdulloh ibn Al-Muborak va Vakiy kabi olimlarning hadis toʻplamlarini yod olgan, ustozi Shayx Dohiyli bilan hadis rivoyatchilari haqidagi qizgʻin bahslarda qatnashgan. 16 yoshlarida esa onalari va otalari bilan Hijozga qarab yoʻl tutadi, Makka va Madina shaharlarini ziyorat qilib, Hijozda 6 yil yashab, Damashq, Qohira, Basra, Kufa, Bagʻdod kabi shaharlarda yashab bu yerlarda hadis bilan bir qatorda fiqh fanini ham oʻrganadilar.
    Nishopurlik Al-Hakimiyning yozishicha, ustozlarining soni 90 talar atrofida boʻlgan. Ular: Yusuf Al-Gʻaryobiy, Musa Al-Abasiy, Ibn Rohaviyh nomi bilan mashhur boʻlgan imom Isxoq ibn Ibrohim kabilardir.
   Goʻzal namunaliklari muruvvatliklari, diyonatliklari, saxovatliklari bilan boshqa insonlardan osmondagi oy kabi tamomila ajralib turadilar. Shuningdek, juda oʻtkir zehn egasi va yodlash qobiliyatlari boʻlganlar, ilm-maʼrifatga boʻlgan ishtiyoqlari bilan tanilganlar. Manbalarda esa Al-Buxoriyning 600 000ga yaqin hadislarni yoddan bilganliklari aytiladi va ular ichidan 200 000 sahifasini ajratib tasnif qilganlar.
    Buxoriy hazratlarining cheksiz ilmga boʻlgan muhabbati barchani hayratda qoldirdi. Ularning mashaqqat va chekkan ulkan zahmati islom poydevorini yuksaltirib, qalblarga Allohga va Rasulimiz sallollohu alayhi vasallamga boʻlgan alangali muhabbatni uygʻotib qoʻydi: Hadis ilmiga boʻlgan intilish, ularning toʻplashga qaratilgan yuksak eʼtibor bu kabi din ilmining inson ruhi va qalbini poklovchi ekanini va ilmga boʻlgan qatʼiyatligini koʻrsatib beradi. Ogʻir va mashaqqatli yillarni bosib oʻtsada, biz avlodlarga oʻzlarining boy merosini qoldirganlar. Bu nodir meros boʻlgan asarlarning soni 20tadan ortiqdir. Ulardan eng sahih hadislar jamlangani “Sahil ul-Buxoriydir. Va shuningdek, “At-tarix al-avsat”, “At-tarix as-sagʻir”, Al-adab al-mubrad”, “Barr ul-volidayn” kabi qimmatli asarlar yozganlar. “Sahih ul-Buxoriy”ning ajralib turadigan xislati shundan iboratki, ungacha hadis jamlagan barcha muhaddislar eshitgan barcha hadislarini sanadlari va ishonchli tomonlariga eʼtibor qilmay kiritaverganlar. Ammo hadis ilmining gultoji boʻlmish imom Buxoriy roviylarga va sanadlarga alohida eʼtibor qaratib, ularning ishonchli boʻlganlarini ajratib, alohida kitob shaklda keltirganlar. 

Bu asar oʻz ichiga takrorlanadigan hadislar, bular 7275tani, takrorlanmaydigan holda esa 4 000 ta hadisni oladi.Bu hadislarni yigʻish jarayoni muhaddisdan juda hatto qiyinchiliklarni talab qilgan boʻlsa-da, hazrat bu sharafli ishni birinchi boʻlib bajarganlar. Bu asar yozilganiga 1 200 yildan oshgan boʻlsa-da, hanuzgacha u barcha islom diyorlari va musulmon xonadonlarida Qurʼoni karimdan keyin turuvchi muqaddas manba hisoblanadi. Hatto koʻplab islom taʼlim muassasalarida hadis ilmining tayanchi boʻlib kelmoqda. Har yerda yaxshilik boʻldiki, albatta uning ziddi ham boʻladi. Imom Buxoriy ilm safaridan qaytganlaridan soʻng, koʻhna Buxoroda koʻplab ishtiyoqli shogird va ulamolarga hadis ilmidan saboq bera boshladilar. Omma ichida ulkan hurmatni qozongan boʻlsalarda, baʼzi hasadgoʻy kimsalarga gʻarazli tuygʻular kurtak ocha boshladi.Bu kishilar xatti-harakati bilan imom Buxoriyning oʻsha paytdagi Buxoro amiri boʻlgan Xolid ibn Ahmad bilan munosabatlari buzilib qoldi. Bunga yetarlicha sabablar ham bor edi: Sabab shundan iborat ediki, amir al-Buxoriyni huzuriga chaqirtirib, “Sahih al-Buxoriy” va “At-tarix” kitoblarini oʻqib berishini buyuradi. Lekin amirning bu talabi Buxoriyga yoqmadi va shunday javob beradilar: “Men ilmni xor qilib, uni hokimlar eshigi oldiga olib bormayman, kimga ilm kerak boʻlsa, oʻzi izlasin. Lekin Alloh oxirat kuni ilmni yashirmay uni tabiblarga sarf qilgani uchun meni kechiradi”, Bu voqeadan keyin amir imom Buxoriyga shaharni tark etishni buyuradi. Shundan keyin Buxoriy Samarqandga boradilar.Oʻsha yerda bir oz muddat yashab, shogirdlarga taʼlim beradilar va ogʻir kasallikka chalinib qoladilar. Falakning eng ogʻir yoʻqotishi, qalblarni zabt etgani tufayli yoʻqligi koʻz yosh va ogʻir sogʻinchga sabab boʻlgan buyuk muhaddis 60 yoshlarida milodiy 870 yil Allohning rahmatiga ketadilar.
    Imom Buxoriy haqida Yahyo ibn Jaʼfar ibn Aʼyun Boyqandiy shunday deydi: “Agar oʻz umrimni Imom Buxoriyning umrlariga qoʻshib, u kishining hayotlarini ziyoda qilishga qodir boʻlsaydim, albatta shunday qilar edim. Zero, mening oʻlimim bir insonning vafoti, xolos. Ammo u zoti sharifning vafot etishi ilmning ketishi va olamdan oʻtishidir 2”.
   Aslida imom Buxoriy haqida qancha yozishni istasak, dengiz siyohlari ham kamlik qiladi.
   Zero, bu zotni qabrlarini ziyorat qilish istagida yonayotganlar anchagina. Fargʻona, Navoiy, Namangan kabi shaharlarni yaxshi tanimasalarda, koʻpgina chet el kishilari ham bu zotning hurmatlarida koʻhna Buxoro va Samarqand shaharlarini yaxshi biladi. Koʻpchilik ulamolar bu zot haqlarida ulkan asarlar yozishga kirishayotgan bir paytda kaminaning ikki ogʻiz soʻzi dengizdan bir tomchidir aslida. Imom Buxoriyning ilmiy jasoratlarini va shuhratlari u kishining asarlari va hadis ilmiga qoʻshgan buyuk hissalari barchani ilm yoʻliga kirishga va sobit qolishga undaydi: Vaholanki, Paygʻambarimiz Muhammad sallollohu alayhi vasallam oʻz muborak hadislarida shunday marhamat qiladilar: “Mening soʻzimni eshitib, uni anglab, yod olib, soʻng uni boshqalarga oʻzi eshitgandek yetkazgan kishini Alloh yorlaqasin, yuzini yorugʻ qilsin” Alloh taolo vaʼdalarga xilof qilguvchi zot emas, shu sababli ushbu hadisning himoyasi ila bu muborak ishning boshida turgan Hazrat imom Buxoriy va yozgan ulkan ilmiy meroslarini hamda bu manbalarni bizga yetkazganlarni ulkan ajrlar bulogʻiga burkab siylasin.
     IMOM BUXORIYNING ISMLARI VA NASABLARI:
   Abu Abdulloh Muhammad ibn Ismoil ibn Ibrohim ibn al-Mug‘ira ibn Bardizbah (bu o‘sha vaqtdagi Buxorocha ism bo‘lib, uning ma’nosi “dehqon”, ya’ni qishloq xo‘jaligi bilan shug‘ullanuvchi degani) al-Buxoriy al-Ja’fiy bo‘lgan.
U kishining bobolari Yaman Ja’fiy ta’sirida musulmon bo‘lganlar. Shundan so‘ng ularga al-Ja’fiy deb nisbat berilgan. Chunki shu zamonda insonlar kimning ta’sirida musulmon bo‘lsalar, o‘zlariga ulardan nisbat berganlar.
                           U ZOTNING USTOZLARI:
    U zot 1000 ga yaqin ustozdan hadis eshitganlar. Ulardan mashhurlari:
Muhammad ibn Sallom Poykandiy (225 hijriy sanada vafot etganlar).
Abdulloh ibn Muhammad Masnadiy Jo‘fiy (239 hijriy sanada vafot etganlar).

[bookmark: _GoBack]   "IMOM al-BUXORIY SABOQLARI" — maʼnaviy-maʼrifiy, ilmiy-adabiy jur. Muassisi — Imom al-Buxoriy xalqaro jamgʻarmasi. 2000 y.dan Toshkentda 3 oyda 1 marta nashr etiladi. Imom al-Buxoriyning hayoti, ilmiy merosini oʻrganish va uni keng targʻib qilish, xalqimizni maʼnaviyatimizning mustahkam ildizlaridan biri boʻlgan diniy qadriyatlar bilan kengroq, chuqurroq tanishtirish, ularning keng omma, ayniqsa yoshlar tomonidan sogʻlom idrok etilishiga yordamlashish jur.ning asosiy vazifasidir. Jur. sahifalarida Imom al-Buxoriy yodgorlik majmui faoliyati izchil yoritib boriladi. Jur.ning "Abadiy barhayot kitob", "Muhaddislar sultoni", "Hadislarning ulugʻ hikmati", "Movarounnahrlik buyuk allomalar", "Islom va maʼrifat", "Istiqlol va islom" kabi ruknlari bor. Bosh muharriri Zohidillo Munavvarov. Adadi 1000 nusxa (2002). 
Qalin matn== Manbalar == 
     Hadis ilmining rivojida oltin davr hisoblangan hijriy uchinchi (milodiy toʻqqizinchi) asrda hadisshunoslikda katta muvaffaqiyatlar qoʻlga kiritilgan. Chunonchi, butun islom dunyosidagi eng nufuzli manbalar deb tan olingan oltita ishonchli hadislar toʻplamining (as-sihoh as-sitta) mualliflari yashab ijod qilganlar. Yana shunisi diqqatga sazovorki, mazkur olti muhaddisning deyarli hammasi Markaziy osiyolik boʻlib, ular: Abu Abdulloh Muhammad ibn Ismoil al-Buxoriy, Imom Muslim ibn al-Hajjoj (206/819 – 261/874), Abu Iso Muhammad ibn Iso at-Termiziy (209/ 824 – 279/892), Imom Abu Dovud Sulaymon Sijistoniy (202/817 – 275/880), Imom Ahmad An-Nasoiy (215/830 – 303/915), Imom Abu Abdulloh Muhammad ibn Yazib ibn Mojja (209/824 – 273/886) kabi siymolardir. Shular ichidan “Hadis ilmida amir al-moʻminiyn” degan sharafli nomga sazovor boʻlgan Imom al-Buxoriy alohida eʼtiborga molik buyuk olimdir. 
    Ilm oshirish maqsadida al-Buxoriy juda koʻplab olimlardan taʼlim oladi. Nishopurlik al-Hakimning (1015-yilda vafot etgan) yozishicha, ustozlarining soni toʻqsontalar atrofida boʻlib, ular: Muhammad ibn Yusuf al-Gʻaryobiy, Ubaydulla ibn Musa al-Abasiy, Abu Bakr Abdulla ibn az-Zubayr al-Hamiydiy ibn Rohaviyh nomi bilan mashhur boʻlgan Imom Isʼhoq ibn Ibrohim, Imom Ahmad ibn Hanbal, Ali ibn al-Madaniy va boshqalardir. 
    Oʻz navbatida al-Buxoriy ham koʻpgina shogirdlariga ustozlik qilgan. Isʼhoq ibn Muhammad ar-Ramodiy, Abdulloh ibn Muhammad al-Masnadiy, Muhammad ibn Xalaf ibn Qutayba, Ibrohim al-Harbiy, Abu Iso at-Termiziy, Muhammad ibn Nasr al-Marvaziy, Muslim ibn al-Hajjoj kabi yetuk olimlar uning shogirdlaridir. 
    Termizlik mashhur muhaddis Abu Iso at-Termiziy al-Buxoriyga ham shogird, ham safdosh hisoblanib, ularning oʻzaro munosabatlari ibratli boʻlgan. Uzoq yillar Sharqning turli-tuman mamlakatlariga safar qilgandan keyin umrining oxirlarida al-Buxoriy besh (863 – 868) yil Nishopurda yashab, madrasada hadis ilmidan dars bergan. Oʻsha paytda Nishopur musulmon Sharqidagi eng yirik ilmiy markazlardan biriga aylanganligi sababli koʻp mashhur olimlar shu shaharda toʻplangan edilar. Al-Buxoriyning at-Termiziy bilan uchrashuvi ham Nishopurda yuz berib, diyorimizdan chiqqan ikki mashhur muhaddis oʻrtasida unutilmas, qizgʻin ilmiy bahslar, koʻpdan-koʻp ijodiy, doʻstona uchrashuvlar boʻlib oʻtadi. At-Termiziyning yozishicha, u oʻz asarlari uchun koʻp maʼlumotlarni al-Buxoriy bilan uchrashuvlaridan olgan. Shu bilan birga al-Buxoriy ham at-Termiziyning bilimini yuqori baholab: “Men sendan koʻrgan foyda sen mendan koʻrgan foydadan ortiqroq”, deb unga nisbatan chuqur hurmatini bildirgan. At-Termiziy oʻz ustozi va safdoshi al-Buxoriyni butun umri davomida hurmatlab, unga samimiy sadoqatda boʻlgan. Arab tarixchisi Shamsuddin az-Zahabiyning (1274 – 1374) “Tazkirat ul-Hufoz” (“Hofizlar haqida tazkira”) nomli asarida yozishicha, at-Termiziy oʻz ustozining vafoti tufayli qattiq qaygʻuga botib “koʻp yigʻlaganidan hatto koʻzlari koʻr boʻlib qolib, uzoq yillar koʻzi ojiz holda yashadi”. 
Imom al-Buxoriy nafaqat yirik olim, balki oʻzining goʻzal xulq-atvori, odamoxunligi, muruvvatliligi, himmatliligi va beqiyos saxovatliligi bilan boshqalardan tamomila ajralib turgan. U zehni oʻtkirligi va yodlash qobiliyatining kuchliligi bilan ham xalq orasida gʻoyat shuhrat qozongan. Manbalarda al-Buxoriyning 600 mingga yaqin hadisni yod bilgani qayd qilingan. 
    Imom al-Buxoriy xorijdan qaytgach, oʻz vatani Buxoroda koʻplab shogirdlar va ulamolarga hadis ilmidan saboq berish bilan mashgʻul boʻladi. Koʻpchilik uni hurmat qilgan, ammo baʼzi hasadgoʻy, qora niyatli kishilar al-Buxoriyni koʻrolmas edilar. Natijada hasadgoʻylarning xatti-harakati tufayli Buxoro amiri Xolid ibn Ahmad az-Zuhaliy bilan al-Buxoriyning aloqasi buzilib qoladi. Bunga sabab, amir olimdan huzuriga kelib “Al-jomeʼ as-sahih”, “At-taʼrix” kitoblarini oʻqib berishni talab qiladi. Lekin al-Buxoriy “Men ilmni xor qilib, uni hokimlar eshigi oldiga olib bormayman, kimga ilm kerak boʻlsa, oʻzi izlasin. Lekin Alloh oxirat kuni ilmni yashirmay uni toliblarga sarf qilgani uchun meni kechiradi”, degan javobni aytadi. Amirga javob yoqmay, fitnachi, boʻhtonkor shaxslarning gapiga kirib al-Buxoriyga shaharni tark etishni buyuradi. Shundan keyin al-Buxoriy Samarqandga qarab yoʻl oladi va birmuncha muddat Xartang qishlogʻida oʻz shogirdlari va qarindosh-urugʻlarinikida yashagandan keyin ogʻir kasalga chalinib, hijriy 256 yil (melodiy 870 yil 1-sentyabr) 60 yoshida vafot etadi va shu yerda dafn qilinadi. 
     Imom al-Buxoriy avlodlarga boy va qimmatli ilmiy meros qoldirgan boʻlib, u yozgan asarlarning soni yigirmadan ortiqdir. Ulardan “Al-jomeʼ as-sahih”, “Al-adab al-mufrad”, “At-taʼrix as-sagʻir”, “At-taʼrix al-avsot”, “At-taʼrixal-kabir”, “Kitob al-ilal”, “Barr ul-volidayn”, “Asomi us-sahoba”, “Kitob al-kuna” va boshqalarni koʻrsatish mumkin. Buyuk allomaning eng muhim asari, shubhasiz, “Al-jomeʼ as-sahih”dir. Bu asar “Sahiyh al-Buxoriy” nomi bilan ham mashhur. Uning gʻoyat ahamiyatli tomoni shundaki, Imom al-Buxoriygacha oʻtgan muhaddislar oʻz toʻplamlariga eshitgan barcha hadislarini tanlab oʻtirmay qatorasiga kiritaverganlar. Imom al-Buxoriy esa turli roviylardan eshitgan hadislarni tabaqalarga boʻlib, ularning ishonchlilarini ajratib, alohida kitob yaratdi. 
   Alloma ibn Salohning taʼkidlashicha, al-Buxoriyning bu asariga kiritilgan ishonchli hadislarning soni takrorlanadiganlari bilan birga 7275 ta boʻlib, takrorlanmaidigan holda esa 4000 hadisdan iborat. 
    Bu sharafli ishni birinchi al-Buxoriy boshlab bergan boʻlib, keyin qator olimlar unga taqlid qilib, shu zaylda hadislar toʻplamini yaratganlar. Imom al-Buxoriyning ushbu yirik asari yozilganiga taxminan 1200-yil boʻldi, oʻsha davrdan boshlab toki shu vaqtgacha u islom taʼlimotida Qurʼondan keyingi ikkinchi oʻrinda turadigan muhim manba sifatida yuqori baholanib kelinmoqda. Imom al-Buxoriyning ushbu asarining koʻplab nusxalari turli shaharlarda tarqalgan. Hatto oʻrta asrlarda yashagan baʼzi adib va xattotlar uchun bu asar nusxalarini koʻchirish tirikchilik manbai ham boʻlgan. Jumladan, taniqli adib va tarixchi an-Nuvayriy (1332-yilda vafot etgan) al-Buxoriyning ushbu asaridan sakkiz nusxa koʻchirib, har birini ming dirhamdan sotgan. 1325-yilda koʻchirilgan sakkiz jilddan iborat goʻzal bir nusxasi hozir Istanbulda saqlanmoqda. “Al-Jomeʼ as-sahih”ga koʻpdan-koʻp sharhlar bitilgan boʻlib, muhim manba sifatida u qayta-qayta nashr ham qilingan. Imom al-Buxoriy toʻplamlariga kiritilgan hadislar mehr-muhabbat, saxiylik, ochiq koʻngillik, ota-ona, ayollar va kattalarga hurmat, yetim-yesirlarga muruvvat, faqir bechoralarga himmat, vatanga muhabbat, mehnatsevarlik va halollikka daʼvat etish kabi haqiqiy insoniy fazilatlar va namunali tartibotlar majmuasidir. Unda nima yaxshi, nima yomon, nimani qilish kerak, nimadan oʻzni tiyish lozimligi haqida hozirgi jamiyatimiz ahli, ayniqsa, yosh avlod uchun katta tarbiyaviy ahamiyatga ega yoʻl-yoʻriqlar, pand-nasihat va oʻgitlar aks ettirilgan. 
    1974-yilda Oʻrta Osiyo va Qozogʻiston musulmonlari Diniy boshqarmasi tashabbusi bilan jumhuriyatimizda butun islom dunyosi vakillari ishtirokida allomaning 1200 yillik yubileyi nishonlangan edi. Uning shoh asarlari hisoblanmish “Al-Jomeʼ as-sahih” va “Al-adab al-mufrad” kitoblari Toshkentda qaytadan nashr qilinishi al-Buxoriy merosini oʻrganishda katta ahamiyatga ega boʻldi. Toshkentdagi diniy oliy maʼhadning Imom al-Buxoriy nomi bilan atalishi bundan oʻn ikki asr muqaddam ilm-fan yoʻlida beqiyos katta xizmat qilgan buyuk olimga chuqur hurmat-etiborning ramzidir. Allomaning Xartang qishlogʻida joylashgan salobatli maqbarasi eng obod va koʻrkam qadamjolardan biri sifatida ardoqlanib, islom ahli va barcha mehmonlar uchun tabarruk ziyoratgoh sifatida mashhurdir. 1998-yilda Oʻzbekiston Respublikasi Prezidenti formoni bilan buyuk hadisshunos allomaning 1225 yillik tavallud kuni keng jamoatchilik tomonidan katta hurmat va ehtirom ila nishonlanib, uning maqbarasi qayta qurildi

    Hadis ilmining rivojida oltin davr hisoblangan hijriy uchinchi (milodiy toʻqqizinchi) asrda hadisshunoslikda katta muvaffaqiyatlar qoʻlga kiritilgan. 

  Rost gapiringlar, agarchi rostlikda halokat bor deb bilsalaringiz ham, chunki aslida najot rostlikdadur. Yolg'on gapirmanglar, agarchi yolg'onda najot bor deb bilsalaringiz ham, chunki aslida unda halokat bordur. 
Yolg’on doim rostdan yengiladi, u xuddi suv yuzasidagi ko’pikdek yo’q bo’lib ketadi.
Erkinlik, bu — yolg‘on gapirmaslik huquqidir. 
Адабиётда ёлғоннинг катта-кичиги йўқ. Ҳаммаси ҳам баравар зарардир. 
[image: jpg jpeg gif png txt doc docx xls xlsx pdf ppt pptx pps ppsx odt ods odp mp3 mov mp4 m4a m4v mpeg avi ogg oga ogv weba webp webm]— Imom al-Buxoriy 600 000 hadis toʻplagan. Undan 100 000 sahih, 200 000 zaif hadisni yodlagan. Bu hadislarni toʻplashda 90 000 dan ortiq kishining huzurida boʻlib chiqqan.
IMOM AL-BUXORIY – MUHADDIS OLIM
«hadis biluvchi», «hadis aytuvchi» degani.
Payg‘ambarimizning so‘zlari.
Namoz jamoa bo‘lib o‘qilganda, oldindagi boshlab
boruvchi imom bo‘ladi. Demak, Buxoriy barcha
muhaddislarning eng oldingi qatorida turgan,
hammalari tomonidan tan olingan ustozidir.

 Ma’nosi: “Ishonchli to‘plam”.
 Kitobi ustida 16 yil ishlangan.
 Unga kiritilgan 7397 hadis 600 ming
hadisning ichidan saralanib olingan.
 Hadislarni «mingdan ortiq
ishonchli ulamodan hadis yozib
oldi».



   Mustaqillik yillarida ma'naviyatimizning yorqin yulduzlaridan biri Imom Ismoil al-Buxoriy ta'limoti kitobxonlar ommasiga yanada keng targ'ib qilina boshlandi. Imom Ismoil al-Buxoriyning islom ilm-faniga qo'shgan ulkan hissasi yuksak baholanib, olim dafn qilingan joy obod etildi hamda u yerda ulkan majmua qad ko'tardi. Bu maskan musulmon dunyosining yirik ziyoratgohlaridan biriga aylandi.
Bugungi kun maktab o'quvchilari bu buyuk allomamizning ijodiy faoliyati bilan yaqindan tanishish imkoniyatiga ega.
Allomaning "Al - jome as-sahih" asari o'zbek tiliga tarjima qilinib, ko'p nusxada nashr qilindi. Umumta'lim maktablarining DTS hamda yangi dasturlarida ham Imom Ismoil al-Buxoriy ijodini o'qish, odobnoma hamda o'zbek adabiyoti darslarida o'rganish ko'zda tutilgan.
Imom Ismoil al-Buxoriyning hayoti o'quvchilarda haqiqat va rostgo'ylik, poklik va halollik kabi sifatlarni shakllantiruvchi ibrat maktabi hamdir. Adib o'quvchilarni faqat hadislari bilangina emas, balki jasorat va murakkabliklarga to'la hayot yo'li bilan ham tarbiyalaydi. Hadislar yod olingandagina ularning samarasi yuqori bo'ladi. Buning natijasida esa o'quvchilar ma'naviyati yuksaladi, ularda ezgu fazilatlar shakllanib boradi.
O'quvchilar al-Buxoriy ijodini o'rganishga ajratilgan vaqtdan unumli foydalanib, muqaddisning darslik - majmuaga kiritilmagan hadislardan bir nechtasini "Al - jome as-sahih"dan o'qishlari mumkin. Ular yod olgan hadislari asosida insho, esse, bayon yozsalar yanada yaxshi. Bunda o'quvchilarning hadislar mazmuni xususida mustaqil fikr yuritishlari, mulohazalari alohida e'tiborga olinadi. Jamoa bo`lgan holda har bir hadisni tahlil qilish, mulohaza yuritish, uni hayotga tatbiq etish bo`yicha mustaqil fikr yuritish ham mavzularni o`zlashtirishda muhim ahamiyat kasb etadi.
Bir so`z bilan aytganda hadislar yoshlar uchun ibrat maktabi vazifasini o`taydi.

    UNESKO" ning bosh konferensiyasi 1998-yilda muhim sana olim Ismoil al -Buxoriy tavalludining 1225 yilligining nishonlanishida qatnashish to‘g‘risida qaror qabul qiladi va Imom al-Buxoriyning maqbarasida O‘rta Osiyoning me’moriy an’analariga ko‘ra bajarilgan yodgorlik majmuasi barpo etiladi.
   Yodgorlik uchun ajratilgan yerning umumiy maydoni 10 gektarni tashkil etadi. Majmua, Samarqand-Imom al Buxoriy avtotrassasiga tutashib ketadi va u (25 кm) ni tashkil etadi.
    Majmuaning qurilishi va undagi obodonlashtirish ishlari O‘zbekiston Respublikasi Prezidenti Islom Karimov boshchiligida amalga oshirilgan.
    Majmua qurilishida Samarqand, Buxoro, Xiva, Toshkent, Andijon, Qo‘qon va Shahrisabzning xalq hunarmandlari va ishbilarmonlari qatnashdilar. Maqbara, masjid, ma’muriy bino va boshqalar milliy me’morchilik an’analarida barpo etilgan.

Majmua ma’muriy binosi, janub tomonga qaragan. Majmuaga kirish, uchta yirik o‘yma arkasimon darvozalari orqali amalga oshiriladi. Darvoza-xona orqali asosiy kirishda, milliy uslubdagi katta ayvon qurilgan. Kirish darvozasining old qismida, majmuaning qurilish tarixi matni arab va o‘zbek tillarida yozilgan. Darvoza-xonaga kirishda, o‘ng tomonda ma’muriy va boshqa xonalar joylashgan. Majmuaning asosiy qismida, Imom al-Buxoriyning maqbarasi joylashgan. Kub shaklidagi bu inshootga o‘n yetti metrlik gumbaz o‘rnatilgan. Devorlar, och-yashil, havorang, oq qoplamali plitalar, marmar, onikslar bilan bezalgan. O‘ng tomonda, och-havorang oniksga ishlov berib yasalgan qabr toshi (sag‘ana) ostida al-Buxoriyning marmar bilan qoplangan qabri joylashgan. Ichki hovlining chap tomonida, maydoni 786 kv.m. bo‘lgan masjid joylashgan. Ayvonlarning umumiy maydoni 214 kv. m. Masjidda bir vaqtning o‘zida 1500 kishi namoz o‘qishi mumkin.







    Mehrob tokchasida, O‘zbekiston Respublikasi Prezidenti Islom KarimovgaSaudiya Arabistoni qiroli Fahd ibn Abdulaziz tomonidan sovg‘a qilingan kisva-Ka’baning qoplamasi osilgan. Hovlining chap qanotida, yordamchi xonalari bilan zal (miyonsaroy) joylashgan. Miyonsaroy gumbazi, boshqa gumbazlar kabi bir xi o‘lcham va hajmga ega. Bu binoda, kutubxona, ilmiy xodimlarning kabinetlari va boshqa xonalar joylashgan. Uning umumiy maydoni 946 kv.m. ni tashkil etadi. Kutubxonada, Qur’onning noyob namunalari, ilk nashrlar hamda Imom al-Buxoriyning asarlarining namunalari saqlanadi.
Imom al-Buxoriy tavalludiga  bag’ishlangan tantanali marosim bo’lib o’tdi .
 

     Samarqandda hadis ilmining sultoni Imom al-Buxoriy tavalludiga bag’ishlangan tantanali marosim bo’lib o’tdi. Unda dunyoning 40 mamlakatidan mehmonlar ishtirok etdi. Shu kuni Xartang qishlog’ida Imom al-Buxoriy yodgorlik majmuining ochilish marosimi bo’ldi.

   Buxoriy 20 dan ortiq kitob tasnif etgan. Ulardan ayrimlari bizgacha etib kelgan. Buxoriyning «Al-jomiy as-sahih» «Ishonchli to'plam») deb nomlangan 4 jild (jus)dan iborat hadislar to'plami islom olamidagi boshqa muxaddislar tuzgan hadis to'plamlari orasida eng ishonarli va mukammalidir. Asar bir qancha xoriyjiy tillarga tarjima qilingan. Shu jumladan o'zbek tiliga ham tarjima qilinib, 1991-1996 yillarda 4 jildda nashr etildi. 

    Buxoriy yaratgan «Al-adab al-Mufrad» («Adab durdonalari») asari katta tarbiyaviy ahamiyatga molik benazir to'plamdir. 1322 hadis va xabar jamlangan bu asar Turkiya va Misrda bir necha marta Chop etilgan. Uning o'zbekcha tarjimasi 1990 yilda Toshkentda nashr qilingan. Roviylarning kunyalariga bag'ishlangan «Kitob al-Kuna» («Kunyalar hakida kitob») 1940 yili Hindistonda chop etilgan. Buxoriyning «At-tarix al-kabir» («Katta tarix») kitobi esa Turkiyada 9 jildda nashr etilgan. 

   Asar qo'lyozmasining ba'zi qismlari Xaydarobod kutubxonasida saqlanadi. Shuningdek, «At-tarix as-sag'iyr» («Kichik tarix») ham hadis tarixiga oid qimmatli asar hisoblanadi. Bu asar Hindiston va Qoxirada chop etilgan. Buxoriyning yaratgan «Kitob al-Favoid» («Foydali ashyolar haqida kitob»), «Al-Jomiy al-Kabir» («Katta tayanch»), «Xal af'ol al-ibod», («Allox bandalari ishlarining tabiati»), va boshqa asarlarning ba'zilari bizgacha etib kelmagan. Ba'zilari jahonning turli mamlakatlari kutubxonalarida saqlanayotganligi hakida ma'lumotlar bor. 

    Buxoriyning boshqa asarlari orasida «Tafsir al-Kur'on» («Kur'on tafsiri») kitobini ham alohida ta'kidlash kerak. Buxoriy asarlari musulmon dunyosining barcha madrasa va dorilfununlarida payg'ambar (s.a.v.) sunnatlari bo'yicha asosiy darslik, qo'llanma hisoblanadi. Jamoat arboblari, olimu ulamolar va din peshvolari Buxoriy asarlariga tayanib ish tutadilar. 

    Istiqlol sharofati bilan Buxoriyning o'lmas merosi El-yurti bag'riga qaytdi. O'zbekiston Respublikasi Vazirlar Maxkamasining «Imom al-Buxoriy tavalludining xijriy-qamariy taqvim bo'yicha 1225 yilligini nishonlash to'g'risida»gi qarori (1997 yil 29 aprel) asosida Buxoriyning ilmiy merosini o'rganish va targ'ib kilish, xotirasini abadiiylashtirish borasida katta ishlar qilindi. 
1998 yil 23 oktyabrda Samarqanda yubiley tuy-tantanalari bo'lib o'tdi. Alloma abadiy qo'nim topgan Chelak tumanidagi Xartang qishlog'ida ulkan yodgorlik majmui ochildi. Buxoriyning boy ma'naviy merosini chuqur o'rganish va keng targ'ib kilish maqsadida O'zbekiston Respublikasi Prezidenti I.A.Karimovning tashabbusi bilanImom al-Buxoriy xalkaro jamg'armasi tuzildi. 

     Jamg'armaning asosiy vazifasi Kur'oni karim va Buxoriyning «al-Jomi' as-sahih»i tarjimalarining akademik nashrlarini tayyorlash, buyuk islomshunoslar ilmiy merosini tadqiq etish, diniy-falsafiy mavzularda ilmiy anjumanlar o'tkazish va ular yordamida yosh avlodni milliy an'analarimizga sadoqat ruhida tarbiyalashdan iborat. 
      2000 yildan boshlab mazkur jamg'arma o'zining ma'naviy-ma'rifiy, ilmiy-adabiy «Imom al-Buxoriy saboqlari» jurnalini nashr eta boshladi. Jurnal xalkimizni milliy ma'naviy merosimizdan baxramand etish, milliy, diniy qadriyatlarning sog'lom idrok etilishiga yordam berishni o'z oldiga maqsad qilib qo'ygan. O'zbekistonda Buxoriyning xotirasi munosib tarzda abadiylashtirilgan. Toshkent Islom institutiga Buxoriy nomi berilgan. Buxoriyning hayoti va ijodiga bag'ishlab bir necha tillarda kitob-alьbom, 2 qismli film, «Hadis ilmining sultoni» 4 qismli kinoqissa yaratilgan.

			Asarlari

Manbalarda keltirilishicha, imom al-Buxoriy o'z ijodiy faoliyati davrida yigirmadan ortiq asarlar yaratgan. Allomaning mana shu asarlari xususida qisqacha to'xtalamiz:
1. Imom al-Buxoriyning shoh asari "Al-Jomi� as-Sahih" (ishonchli to'plam") haqida keyinroq batafsil fikr yuritamiz.
2. Al-Adab al-mufrad ("Adab durdonalari"). Imom al-Buxoriyning odob-ahloq xususidagi eng sahih hadislarni o'zida mujassam etgan ushbu asari katta tarbiyaviy ahamiyatga molik benazir to'plamdir. Uning arabcha nashri ikki marta bosilib, 1990 yilda esa, olim Sh.Boboxonov tomonidan asarning o'zbekcha tarjimasi ham nashr etilgan. Imom al-Buxoriyning bu asarida 1322 hadis va xabarlar 644 bobda ja'mlangan bo'lib, u Hindiston, Turkiya va Misrda bir necha marta chop etilgan. Asarning bir qancha qo'lyozma nusxalari ham saqlangan. Hindistonlik olim as-Sayiyd Fazlulloh al-Jiloniy bu asarning tanqidiy nashrini sharhi bilan birgalikda "Fazlullohisamad fi tavziyhil-Adab al-Mufrad" nomi bilan chop etgan.
3. Kitob al-kuna ("Kunyalar haqida kitob"). Azaldan muhaddislar o'rtasida roviylarni qator hollarda asl ismlari bilan emas kunyalari bilan atash odat bo'lgan. Bu hol o'z navbatida roviylarni bir-biri bilan almashtirib yuborilishiga, oxir-oqibatda xatoga olib kelgan. Shu boisdan roviylarning kunyalariga bag'ishlangan imom al-Buxoriyning ushbu asari bu sohada katta ahamiyatga ega bo'lgan. Bu asar Hindistonda 1940 yilda chop etilgan.

4. Kitob al-Favoid (Foydali ashyolar haqida kitob). Imom al-Buxoriyning ushbu ta'lifi imom at-Termiziyning "Al-Jomi�" nomli asarining "Kitob al-manoqib" qismida zikr etilgan. Olim Muhammad Jamoluddin al-Qosimiy ad-Dimashqiy "Hayot al-Buxoriy" nomli tasnifida imom al-Buxoriyning ushbu asarini "Kitob al-Faroid" deb xato keltirgan. Asar illatli hadislarga bag'ishlangan bo'lsa kerak. Uning qo'lyozmalari haqida aniq ma'lumotga ega emasmiz.
5. Juz' raf' al-yaddayn ("Ikki qo'lni ko'tarish haqida"). Ushbu asarda ikki qo'lni ko'tarishga oid hadislar ja'mlangan bo'lib qo'lni ko'tarmaslikka oid rivoyatlar bilan bahs yuritiladi. Asardagi hadislarni imom al-Buxoriydan Buxoro shahrida ta'lim olgan, uning oxirgi shogirdlaridan biri hisoblangan Mahmud ibn Ishoq al-Xaza'yi rivoyat qiladi.
6. At-Tarix al-Kabir ("Katta tarix")-Ushbu "at-Ta�rix" asarini imom al-Buxoriy o'n sakkiz yoshida Madinai-munavvaradagi al-Masjid an-Nabaviy ("Payg'ambar masjidi")da yaratgan. Ushbu asar yozib tugatilgach imom Ishoq ibn Rohvayh katta xursandchilik bilan amir Abdulloh ibn Tohir al-Xurosoniyga uni taqdim qilaturib: "Senga harqanday kishini sehrlab qo'yadigan bir asarni ko'rsataymi?",-deb hitob qilgan. Imom al-Buxoriyning ushbu asari Turkiyada to'qqiz jildda nashr qilingan. Asar qo'lyozmasining ba'zi qismlari Haydarobod kutubxonasida saqlanadi, u "kof" harfidan boshlanib, kitobning oxirigacha yetadi. Agar 1361-1362 hijriy (1941-1942 melodiy) yillarda sakkiz qism to'rt jildda chop etilgan. "At-Tarix al-kabir" kitobi sahobalar, tobe'iynlarning izdoshlari (atbo')dan rivoyat qilgan hadislarni to'la-to'kis o'zida qamrab olgan bo'lib, ularning ismlari alifbo tartibda joylashtirilgan. Agarki mushtarak ismlar uchrab qolsa alifbo harflarining tartibi ular otalarining ismlariga qarab tartib berilgan.
7. At-Ta�rix al-avsat ("O'rta ta�rix") - Bu kitobni imom al-Buxoriydan Abdulloh ibn Abdusallom al-Haffof va Zanjaviyh ibn Ahmad al-Lubod rivoyat qilganlar. Ushbu asarning bir qo'lyozma nusxasi Hindistonning Haydarobod shahrida saqlanishi zikr qilinadi.
8. At-Tarix as-sag'ir ("Kichik tarix"). Imom al-Buxoriyning bu asari ham hadis tarixiga oid qimmatli asardir. Imom al-Buxoriy bu asarida mashhur sahobalar, tobe'iynlar va tobe'iynlarning izdoshlarini zikr qilgan bo'lib, ularning vafot etgan yillari, naslu nasablarini, ularning o'zaro muloqotlarini bayon qiladi, ko'p hollarda noqis (jarh) va isloh qilinganlarini ham qayd etadi. Muallif o'z asariga yilma-yil tartib berib, agar bir sanani tugatsa, u sanada vafot etgan mashhur shaxslarni, sodir bo'lgan boshqa muhim ishlarni zikr etib, undan so'ng keyingi sanani boshlaydi. Bu asar Hindistonda va Qohirada nashr etilgan.
9. Imom al-Buxoriyning hadislarga oid "al-Jomi� al-kabir" ("Katta to'plam") asari xususida ba'zi manbalarda zikr qilinsada, bu asar haqida batafsil ma'lumotga ega emasmiz asarning ayrim qo'lyozma nusxasi saqlanganligi haqida ba'zi taxminlar bor. "Kashf az-zunun" asarida ham shu tarzdagi ma'lumot bilan chegaralanilgan.
10. Xalq af'ol al-ibod ("Olloh bandalari ishlarining yaratilishi"). Sahobalar va tobe'iynlar Qur'oni karim oyatlari va hadisi shariflarga tayanib sohta guruhlarga raddi javob qilishi hadisshunoslik tarixida mavjud edi. Ushbu kitobning maqsadi ham shu yo'nalishda. Imom al-Buxoriydan bu asarni Yusuf ibn Rayhon ibn Abdussamad al-Firabriy rivoyat qilgan. Imom al-Buxoriyning bu asari 1958 yilda Makkai Mukarramada va 1886 yilda Hindistonda nashr etilgan.
11. "Kitob az-zuafo as-sag'ir" ("Zaif roviylar haqida kichik kitob). Bu asar "Kitob az-zuafo" nomi bilan ham zikr qilinadi. Muallif bu asarida zaif roviylarning ismlarini alifbo harflari tartibida keltirgan. Aksar hollarda zaiflikning sabablari roviyning ustozlari zikri bilan birga bayon qilinadi. O'ta diqqat e'tibor bilan bu kitobda roviylarning nuqsonlari va qusurlari ko'rsatilib, ular rivoyatning zaiflik negizlarini aniqlashga imom al-Buxoriy katta extiyotkorlik va zo'r mas'uliyat bilan ish tutgan. Allomaning bu asari 1885 yilda Hindistonda chop etilgan.
12. Imom al-Buxoriy "al-Musnad al-kabir" ("Katta musnad") nomli asar yozgan bo'lsa-da, uni bizgacha yetib kelgani haqida aniq ma'lumot yo'q. Lekin uning bir qo'lyozma nusxasi ikkinchi jahon urushidan oldin Olmaniyada saqlanganligi haqida taxmin qilinadi.
13. Imom al-Buxoriyning "At-Tafsir al-kabir" ("Katta tafsir") nomli asari haqida allomaning shogirdlaridan biri al-Firabriy zikr qilgan. Nemis sharqshunosi Karl Brokelmanning yozishicha, bu asarning bir qo'lyozma nusxasi Jazoirda, yana bir nusxasi Parijda saqlanar ekan.
14. "Kitob al-Hiba" ("Xayr-ehson haqida kitob"). Imom al-Buxoriyning bu kitobi haqida allomaning shaxsiy kotibi Muhammad ibn Abu Hotam al-Varroq: "Imom al-Buxoriy xayr ehson haqida bir kitob ta'lif etdilar, unga besh yuzga yaqin hadis kirgan",-deb yozgan. Lekin, afsuski bu asarning biron-bir qo'lyozma nusxasi bizgacha yetib kelganligi ma'lum emas.
15. Imom al-Buxoriyning boshqa bir asari "Asomiy as-sahoba" ("Sahobalarning ismlari") deb ataladi. Imom al-Buxoriydan avval biron muallif ushbu ("Asomiy as-sahoba") mavzusida kitob yozgani ma'lum emas. Imom al-Buxoriydan keyin esa Ibn Munda, Ibn Abdulbir, Ibn al-Asir, al-Hofiz ibn Hajar al-Asqaloniy va ulardan boshqa qator mualliflar sahobalarning ismlari, ularning siyratlari va ular solnomalari haqida asarlar yaratgan. Kezi kelganda aytish kerakki, bu juda muhim mavzu bo'lib, uning ilmiy ahamiyati kattadir. Ushbu asarning bir qo'lyozma nusxasi Ikkinchi jahon urushidan oldin Olmoniyada saqlanganligi haqida ma'lumotlar bor.
16. "Kitob ul-vuhdon" ("Yagonalar haqida kitob"). Alloma ushbu "Kitob al-vuhdon" asarida faqat bir hadis rivoyat qilgan sahobalarni zikr qiladi. Imom al-Buxoriy bu sohada ham birinchilardan bo'lib asar yaratgan. Undan keyin imom an-Nasoiy ham (ayni shu tarzda) "Kitob al-vuhdon" nomli asar yaratgan, shuningdek al-Buxoriyga taqlid qilib imom Muslim ham "Kitob al-vuhdon" nomli asar yozgan. Imom al-Buxoriyning bu asari ham bizgacha yetib kelganligi hozircha ma'lum emas.
17. Imom al-Buxoriyning "Kitob al-Mabsut" ("Mufassal kitob") nomli asari haqida olim al-Xaliliy "al-Irshod" nomli asarida zikr qilgan. Asarni Imom al-Buxoriydan Muhiyb ibn Salim rivoyat qilgan bo'lib, uning mavzui haqida aniq yozilmagan. Lekin faraz qilish mumkinki, imom al-Buxoriy ushbu asarida hadislarni chuqur tadqiq etish natijasida fiqhiy masalalarni batafsil bayon qilgan bo'lsa kerak. Asarning qo'lyozma nusxasi Ikkinchi jahon urushidan avval Olmoniyada bo'lganligi zikr qilinadi.
18. Kitob al-Ilal ("Illatli hadislar haqida kitob"). Illatli hadislarni bilish g'oyatda nozik va muhim bo'lib, ushbu ilmni idrok etish uchun muallif keng ko'lamda ma'lumotga ega bo'lishi va g'oyatda iqtidorli bo'lishi talab qilingan. Ehtimol, Imom al-Buxoriyning "Kitob al-ilal" nomli asari ushbu mavzuga bag'ishlangan dastlabki asarlardan biri bo'lishi mumkin.
19. Birr al-volidayn ("Ota onaga mehr-muhabbat"). Manbalarda ta'kidlanishicha, bu asarni imom al-Buxoriydan Muhammad ibn Dallaviyx rivoyat qilgan. Asarning nomidan ham uning mazmun-mohiyati ma'lum bo'lgan bilan allomaning ushbu asari bizgacha yetib kelmagan hisoblanadi.
20. Kitob al-ashribati (Ichimliklar (sharbatlar) haqida kitob). Ushbu asar haqidagi qisman ma'lumotlar ad-Doruqutniyning "al-Mu'talaf va al-Muhtalaf" nomli kitobida keltirilgan. Asar bizgacha yetib kelmagan bo'lsa kerak.
21. Qazoyo as-sahoba vat-tob'yeiyn ("Sahobalar va tobe'iynlar hukumlari") nomli asarini Imom al-Buxoriy 827|212 hijriy sanada "at-Ta�rix al-kabir" ("Katta ta�rix") asaridan ham oldin tasnif qilgan. Sahobalar va tabe'iynlar haqidagi qimmatli ma'lumotlarni, ular to'g'risidagi amaliy munosabatlarni o'zida mujassam qilgan ushbu asar, ming afsuski, bizgacha yetib kelmagan.
22. Kitob ar-Riqoq (Nafosat haqida kitob). Imom al-Buxoriyning ushbu asari haqida juda oz ma'lumotga egamiz. Olim Hoji Xalifa bu asar haqida qisqagina "Al-Buxoriyning "Kitob ar-Riqoq" asari hadis kitoblaridan biri" [1]-degan iboradan boshqa hech qanaqa ma'lumot keltirmagan. Aftidan, allomaning ushbu asari bizgacha yetib kelmagan.
23. "Al-Jomi' as-sag'ir fil-hadis" ("Hadis haqida kichik to'plam). Imom al-Buxoriyning ushbu asari haqida Hoji Xalifa: "Bu asarni imom al-Buxoriydan Abdulloh ibn Muhammad al-Ashqar rivoyat qilgan",-deb yozgan. Shayx Al-Muborakfuriyning yozishicha, al-Hofiz ibn Hajar: "bu imom al-Buxoriyning mavjud asarlaridandir,-deb ta'kidlagan. Ikkinchi jahon urushidan oldin bu asarning bir qo'lyozmasi Olmoniyada bo'lganligi taxmin qilinadi.
24. "Al-Qiroatu xalf al-imom ("Imom orqasida turib o'qish"). Imom al-Buxoriyning qalamiga mansub bu mashhur risolada hadislar va boshqa manbalarga tayanilgan holda imomning orqasida turib qiroat qilish mumkinligi isbot qilingan. Ushbu asarida imom al-Buxoriy o'zi qo'llagan nafis uslub orqali o'zi bilan munozara qilganlarga o'rinli javob qilganligi ham tahsinga sazovor. Imom al-Buxoriyning bu asari bir necha yil ilgari Qohirada, undan keyin Hindistonda chop etilgan.

Жанр/бўлим: Маълумотномалар, Маълумотга оид адабиёт 
Тузувчи : Усмонхон ҳожи Темурхон ўғли
Нашр йили: 2004
Тили: Ўзбек (кир)
Бетлар: 112
Нашриёт: Энциклопедия







    Ушбу рисола буюк муҳаддис Имом ал-Бухорийнинг сийратлари, хулқ-атворлари, фазилатлари, уларнинг бош китоблари – «Ал-Жомиъ ас-саҳиҳ» («Ишонарли тўплам»)нинг яратилиши ва аҳамияти ҳамда бошқа асарлари ҳақида мухтасар маълумот беради. Тўплам кенг китобхонлар оммасига мўлжалланган бўлиб, у кишиларимизда иймону эътиқодни, юксак маънавий қадриятларни тиклашга хизмат қилади деб умид қиламиз. 

                                 Xulosa
      Istiqlol sharofati bilan Buxoriyning o‘lmas merosi elyurti bag‘riga qaytdi. O‘zbekiston Respublikasi Vazirlar Mahkamasining «Imom al-Buxoriy tavalludining hijriy-qamariy taqvim bo‘yicha 1225 yilligini nishonlash to‘g‘risida»gi qarori (1997 yil 29 aprel) asosida Buxoriyning ilmiy merosini o‘rganish va targ‘ib qilish, xotirasini abadiylashtirish borasida katta ishlar qilindi. 1998 yil 23 oktyabrda Samarqandda yubiley to‘ytantanalari bo‘lib o‘tdi. Alloma abadiy qo‘nim topgan Chelak tumanidagi Xartang qishlog‘ida ulkan yodgorlik majmui ochildi.
    Buxoriyning boy ma’naviy merosini chuqur o‘rganish va keng targ‘ib qilish maqsadida O‘zbekiston Respublikasi Prezidenti I.A.Karimovning tashabbusi bilan Imom al-Buxoriy xalqaro jamg‘armasi tuzildi (1998 yil 4 noyabr; raisi Zohidillo Munavvarov). Jamg‘armaning asosiy vazifasi Qur’oni karim va Buxoriyning «al-Jomi’ as-sahih»i tarjimalarining akademik nashrlarini tayyorlash, buyuk islomshunoslar ilmiy merosini tadqiq etish, diniy-falsafiy mavzularda ilmiy anjumanlar o‘tkazish va shular yordamida yosh avlodni milliy an’analarimizga sadoqat ruhida tarbiyalashdan iborat. 2000 yildan boshlab mazkur jamg‘arma o‘zining ma’naviy-ma’rifiy, ilmiy-adabiy «Imom al-Buxoriy saboqlari» jurnalini nashr eta boshladi. Jurnal xalqimizni milliy-ma’naviy merosimizdan bahramand etish, milliy, diniy qadriyatlarning sog‘lom idrok etilishiga yordam berishni uz oldiga maksad qilib qo‘ygan. O‘zbekistonda Buxoriyning xotirasi munosib tarzda abadiylashtirilgan.
  Toshkent Islom institutiga Buxoriy nomi berilgan. Buxoriyning hayoti va ijodiga bag‘ishlab bir necha tillarda kitob-albom, 2 qismli film (1995), «Hadis ilmining sultoni» 4 qismli kinoqissa (1998) yaratilgan.
    Imom al-Buxoriy to‘plamlariga kiritilgan hadislar faqat islom ta’limotiga oid umumiy qoidalarni aks etgirish bilan cheklanib qolmaydi. Ular mehr-muhabbat, saxiylik, ochiq ko‘ngillik, ota-ona, ayollar va kattalarga hurmat, yetim-yesirlarga muruvvat, faqir bechoralarga himmat, vatanga muhabbat, mehnatsevarlik va halollikka da’vat etish kabi haqiqiy insoniy fazilatlar va namunali tartibotlar majmuasidir. Unda nima yaxshi, nima yomon, nimani qilish kerak, nimadan o‘zni tiyish lozimligi haqida Hozirgi jamiyatimiz ahli, ayniqsa, yosh avlod uchun katta tarbiyaviy ahamiyatga ega yo‘l-yo‘riqlar, pand-nasihat va o‘gitlar aks etgirilgan.
1974-yilda O‘rta Osiyo va Qozog‘iston musulmonlari Diniy boshqarmasi tashabbusi bilan jumhuriyatimizda butun islom dunyosi vakillari ishtirokida allomaning 1200 yillik yubileyi nishonlangan edi. Uning shoh asarlari hisoblanmish “Al-Jome’ as-sahih” va “Al-adab al-mufrad” kitoblari Toshkentda qaytadan nashr qilinishi al-Buxoriy merosini o‘rganishda katga ahamiyatga ega bo‘ldi. Toshkentdagi diniy oliy ma’hadning Imom al-Buxoriy nomi bilan atalishi bundan o‘n ikki asr muqaddam ilm-fan yo‘lida beqiyos katta xizmat qilgan buyuk olimga chuqur hurmat-etiborning ramzidir. Allomaning Xartang qishlog‘ida joylashgan salobatli maqbarasi eng obod va ko‘rkam qadamjolardan biri sifatida ardoqlanib, islom ahli va barcha mehmonlar uchun tabarruk ziyoratgoh sifatida mashhurdir. 1998-yilda O‘zbekiston Respublikasi Prezidenti formoni bilan buyuk hadisshunos allomaning 1225 yillik tavallud kuni keng jamoatchilik tomonidan katta hurmat va ehtirom ila nishonlanib, uning maqbarasi qayta qurildi.
   Imom al-Buxoriyning hadis ilmi taraqqiyotiga qo‘shgan hissasi 
   Yurtimizda yashab ijod etgan buyuk alloma va mutafakkirlarning  bebaho ilmiy-ma’naviy merosini tadqiq qilish, ular qoldirgan asarlarni ilmiy-izohli tarjima qilib, ommalashtirish hamda xorijiy davlatlardagi kutubxonalar, arxiv fondlarida saqlanayotgan qo‘lyozmalarning elektron nusxalarini to‘plab, xalqimizga yetkazish dolzarb masalalarga aylanmoqda.
    Bu borada O‘zbekiston Respublikasining birinchi Prezidenti marhum Islom Karimov shunday degan edi: “Buyuk mutafakkir va allomalarimizning islom madaniyatini ravnaq toptirishga qo‘shgan betakror hissasi to‘g‘risida so‘z yuritganda, eng avvalo, haqli ravishda musulmon olamida “muhaddislar sultoni” deya ulkan shuhrat qozongan Imom Buxoriy bobomizning muborak nomlarini hurmat-ehtirom bilan tilga olamiz. Bu mo‘’tabar zot merosining gultoji bo‘lmish eng ishonchli hadislar to‘plami – “Al-Jome’ as-Sahih” kitobi islom dinida Qur’oni karimdan keyingi ikkinchi muqaddas manba’ bo‘lib, ahli islom e’tiqodiga ko‘ra, u bashariyat tomonidan bitilgan kitoblarning eng ulug‘i hisoblanadi. Mana, o‘n ikki asrdirki, bu kitob millionlab insonlar qalbini imon nuri bilan munavvar etib, haq va diyonat yo‘liga chorlab kelmoqda”.
   Imom al-Buxoriy Islom olami va muhaddislar orasida “Imom ul-Muhaddisiyn” (Barcha muhaddislarning peshvosi) deb hurmat bilan tilga olinadi. Imom al-Buxoriyning “Al-Jomi’ as-Sahih” (Ishonarli to‘plam) asari haqida so‘z ketganda shuni aytish mumkinki, mazkur manba Islom dini ta’limotida Qur’oni karimdan keyin asosiy manba sifatida foydalaniladi. Imom al-Buxoriy yashagan davrdan oldin ta’lif etilgan hadis kitoblarida sahih va g‘ayri sahih hadislar aralash holda berilgan bo‘lib, o‘quvchi ulardagi  biror hadisni to‘g‘ri yoki noto‘g‘ri ekanligini, hadis rivoyat qiluvchining ahvolini tekshirmay va aniqlamay turib, bilolmasdi. Buning uchun o‘quvchi o‘sha hadisga aniqlik kiritish maqsadida ulamolardan so‘rashga majbur bo‘lardi.
   Mana shunday og‘ir davrda Imom al-Buxoriy “Al-Jomi’ as-Sahih” kitobini 16 yilda yozib tugatib, unga 7275 dan ortiq sahih hadislarni boblarga ajratib tartibli ravishda jamladi.
    Imom al-Buxoriyning “Al-Jomi’ as-Sahih” kitobiga mashhur olimlar tomonidan yuzdan ziyod sharh va xoshiyalar bitilgan. Jumladan, “Fathul-Boriy”, “Al-Kavkab ad-Daroriy”, “Irshodus-Sariy”, “Umdat al-Qoriy”, “Fayzul Boriy” va boshqa ko‘plab sharhlarni misol qilib keltirish mumkin.
   Bundan tashqari, Imom al Buxoriyning “Al-Adab al-Mufrad” (Odob durdonalari), “Birr ul-Volidayn” (Ota-onani hurmat qilish), “At-Tarix al-Kabir” (Katta tarix), “At-Tarix al-Avsat” (O‘rtacha tarix), “At-Tarix as-Sag‘iyr” (Kichik tarix), “Al-Jome’ al-Kabir” (Katta hadislar to‘plami), “Kitab al-Ilal” (Nuqsonli hadislar kitobi), “Kitab al-Kunya” (Hadis roviylarining taxalluslari) kabi yigirmadan ortiq asarlarlari mavjud.
   Imom Buxoriyning ijodiy merosi o‘zining hajmi, zamonasining diniy va ijtimoiy fanlarini to‘la-to‘kis qamrab olganligi bilan kishini hayratga soladi.
O‘zbekiston Respublikasi Prezidenti Shavkat Mirziyoyev 2017 yilning 14-15 aprel kunlari Samarqand viloyatiga qilgan tashrifi chog‘ida Imom Buxoriy yodgorlik majmui qoshida xalqaro ilmiy-tadqiqot markazini qurish taklifini bildirib, shunday degan edi: “Buyuk mutafakkir bobomiz, barcha muhaddislar peshvosi Imom Buxoriy mangu qo‘nim topgan ushbu maskanda o‘ziga xos ma’naviy-ruhiy muhit mavjud. Majmuaga ziyoratga kelgan odam bu markazga ham kirib, o‘ziga katta ozuqa olsin, bobolarimiz hikmatlaridan o‘rganib ketsin. Shunda ularning qalbida ulug‘ ajdodlarimiz bilan faxrlanish tuyg‘usi rivoj topadi, ayni paytda shunday buyuk zotlarning avlodi mas’uliyatini his etadi”. 
Demak, hadislar mazmunan har bir mo‘minning ishonchini, e’tiqodini mustahkamlaydi va shu bilan birga insonni ma’naviy kamolotga da’vat etadi. Shunday ekan, hadislar komil insonni shakllantirishda muhim manba bo‘lib hisoblanadi va undan yoshlar tarbiyasida foydalanish shu kunning dolzarb vazifalaridan sanaladi.

        Foydalanilgan adabiyotlar roʻyxati:

2.Салихов, Ш. Ўрта асрлар Шарқининг машҳур олим ва мутафаккирлари [Матн] / Ш. Салихов.- Тошкент: Ўзбекистон, 2016.- 156б.
3.Imom Ismoil Al – Buxoriy // G‘ncha.- 2021.- 5-son.- b 4.

